
1 ҚЫРКҮЙЕК – БІЛІМ КҮНІ

Отбасы күні 
айрықша 
аталып өтеді

Жаңашылдық 
өрісті кеңейтеді

2,3,4-беттер

Құрметті депутаттар!
Баршаңызды кезекті сессияның ашылуымен 

құттықтаймын! Ел игілігі үшін жасап жатқан 
қызметтеріңізге табыс тілеймін.

Өткен сессияда жемісті жұмыс жүргізілді. 
Атап айтқанда, Парламенттің екінші сессиясында 
102 заң қабылданды. Оның ішінде қоғамдық 
бақылауға, адам саудасына қарсы күреске 
қатысты заңдар бар. Сондай-ақ ғылым және 
технология саясатын, жылу энергетикасын, басқа 
да мәселелерді реттейтін заңдар күшіне енді.

Әлеуметтік салаға, әсіресе, балаларды қорғау 
ісіне айрықша көңіл бөлінді. Ұлттық қордан 
балалардың есепшотына қаржы аударуға қатысты 
заң қабылданды. Балаларды құмар ойынға 
тартқандар әкімшілік заң бойынша жазаға 
тартылатын болды. Кәмелетке толмаған бала-
ларға зорлық-зомбылық көрсеткені үшін 
берілетін жаза қатаңдады. Балалардың қауіп-
сіздігін қамтамасыз етуге, әйелдер мен балаларға 
қатысты қылмыстың алдын алуға арналған заң 
қабылданды.

Қазір көптеген азаматтың мойнында бірнеше 
несие бар екені жасырын емес. Бұл – өте өзекті 
мәселе, қоғамдық қатер десек те болады. Сон-
дықтан осы бағытта арнайы заңдар қабылданды.

Халықтың әл-ауқатын жақсартуға септігі 
тиетін басқа да көптеген шара қолға алынды. 
Сіздер бұл жұмыспен тікелей айналысып, халық-
пен әрдайым тығыз байланыста болдыңыздар.

Мұның бәрі «Халық үніне құлақ асатын 
мемлекет» қағидасын орнықтыруға ықпал ететіні 
сөзсіз.

Табанды еңбектеріңіз үшін баршаңызға 
ризашылығымды білдіремін. Дегенмен арқаны 
кеңге салуға болмайды. Әлі де атқаратын шаруа 
көп.

Қазақстан халқы қазір мүлде жаңа саяси 
жағдайда өмір сүруде. Соңғы 5 жылда ауқымды 
реформалар жасалды. Еліміздің саяси жүйесі 
түбегейлі өзгерді. Жұрттың сана-сезімінде бет-
бұрыс болып жатыр. Халықтың құқықтық 
мәдениеті артып келеді.

Азаматтардың бойында жаңа әдеттер, 
дағдылар қалыптасып, жаңа құндылықтар орны-
ғуда. Саяси және қоғамдық болмысымыз, мента-
литетіміз және мәдени кодымыз өзгере бастады.

Бір сөзбен айтсақ, Әділетті Қазақстан 
құрылып жатыр. Мұның бәрі, ең алдымен, 
халықтың қалауымен жасалуда. Сондықтан біз 
алған бетімізден қайтпаймыз, бағытымыздан 
таймаймыз. Бүгін біз алға қойған жоспарымызды 
пысықтап, мақсаттарымызды айқындаймыз.

Қазір жер жүзінде геосаяси текетірестер белең 
алып тұр. Соған қарамастан Қазақстан бейбіт әрі 
эволюциялық жолмен дамып келе жатыр.

Біз дамудың жаңа бағдарын белгіледік. 
Экономиканы әртараптандыру ісіне тың серпін 
бердік. Инфляция баяулады, яғни былтырғы ең 
жоғарғы деңгейден 2,5 есе төмендеді. Еліміздің 
халықаралық резерві 100 миллиард доллардан 
асты. Өңдеу өнеркәсібі тау-кен саласымен 
салыстырғанда жылдам өсіп жатыр.

Біз осы қарқынды жоғалтпауымыз керек. 
Бұған дейін жасалған қолайлы жағдайды тиімді 
пайдаланып, жаңа инвестициялық кезеңді 
бастауымыз қажет.

Үкімет және әкімдер экономиканың 
құрылымын өзгертуге баса назар аударуға тиіс. 
Еліміздің тұрақты дамуына мүмкіндік беретін 
жаңа тетіктерді қарастырған жөн. Басты мақсат 
– азаматтардың табысын арттыру. Жұмысты 
дұрыс үйлестіре білсек, бұл – қолдан келетін 
шаруа.

Экономика өскен сайын әлеуметтік теңсіздік 
азайып, орта тап күшейе түсуі керек. Сонда ғана 
біз еліміздің әлеуетін күшейте аламыз. Ол үшін 
кез келген істің басты өлшемі тиімділік болуға 
тиіс. Яғни, әрбір шешім, әрбір жоба ең алдымен 
елге пайдалы болуы қажет.

Енді алдағы жұмыстың нақты бағыттарына 
тоқталайын.

БІРІНШІ. Ақша-несие саясаты мен фис-
калды саясаттың арасындағы үйле сімсіздікті 
жою қажет.

Қазір нақты секторға несие әлі де ойдағыдай 
берілмей жатқанын ашық айтуымыз керек. 
Шағын және орта бизнесті жеткілікті қаржы лан-
дыру мәселесі де шешімін тапқан жоқ. Бұл жағдай 
еліміздегі іскерлік ортаның белсенділігіне, эко-
но миканың тұрақтылығына және дәйекті 
дамуына кедергі келтіріп отыр. Үкімет пен Ұлт-
тық Банк бірлесіп, осыған қатысты оңтайлы ше-
шімдер ойластыруы керек. Банктердің эконо ми-
каға көбірек қаржы құюына жағдай жасау қажет.

Халықаралық сарапшылар қазақ банктерін 
ресурсқа бай елдер ішіндегі ең көп пайда табатын 
банктер санатына қосады. Сондықтан осы сала-
дағы салық мөлшері әділ белгіленуге тиіс. Банк-
тердің акционерлері дивидендіне сәйкес салық 
төлеуі керек. Банктерге мемлекет көрсеткен кө-
мек тұрғысынан қарасақ, бұл – өте орынды 
ұстаным.

Цифрлық активтердің айналымын қамтамасыз 
ету және банк саласына инновацияларды 
қауіпсіздік талабына сәйкес енгізу үшін оны 
реттейтін тетіктердің тұрақты болуы маңызды.

Бізге Банктер туралы жаңа заң қажет. Бұл құ-
жатта экономикалық белсенділікті қолдау және 
финтех саласын қарқынды дамыту сияқты өзекті 
мәселелер шешімін табуы керек. Қазір қолданып 
жүрген заң шамамен 30 жыл бұрын қабылданған. 
Ол кезде заман да мүлде басқа болды.

Ашығын айтуымыз керек, бізде республика-
лық бюджеттің кіріс бөлігі орындалмай жатыр. 
Бұл – бұрынғы және қазіргі Үкімет жұмысындағы 
үлкен олқылық. Мұндай жағдай жиі қайталанса, 
түптеп келгенде, еліміздің дамуын тежейді. 
Сондықтан оған жол бермеу қажет. Бюджет 
қаржысын тиімді пайдаланып, оның шығыс 
бөлігін шектеп, қатаң бақылауда ұстаған жөн. 
Үкімет Ұлттық Банкпен бірлесіп, осы мәселеге 
қатысты нақты шаралар қабылдауға тиіс.

Мемлекет қаржысының тұрақтылығын 
қамтамасыз етудің бірден-бір жолы – көрпеге 
қарай көсілу. Сондықтан бюджет қаражатын 
стратегиялық маңызы жоқ, аса шұғыл емес 
шаруаларға оңды-солды шашуды доғару керек.

Бюджетаралық қарым-қатынасты да ретке 
келтіру қажет. Шағын және орта бизнестен түсе-
тін салықты аймақтардың өзінде қалдыру дұрыс 
әрі уақытылы қабылданған шешім болды. Бұл 
қадам кәсіпкерліктің дамуына едәуір серпін 
берді. Сонымен қатар әкімдердің дербестігін арт-
тырды. Алайда кейбір әкімдер қосымша кіріс кө-
зіне ие болған соң, оны елге пайдасыз іске ша-
шып, тиімсіз жұмсайтын болды. Аса маңызды 
емес міндеттер мен жобаларға қаржы бөле 
бастады.

Үкімет бюджет тапшылығының орнын 
толтыратын қаржы көзін табу үшін тиімді ком-
пенсациялық тәсілдер ойластыруы қажет.

Енді Ұлттық қордың рөліне жеке тоқталайын. 
Қордың қаражатын, ең алдымен, мемлекет 
мүддесі үшін, яғни еліміздің стратегиялық мақ-
сат тарын жүзеге асыру үшін пайдалану қажет. 
Ұлттық қор шетелдік қаржы институттарына 
қызмет етпеуі керек. Ұлттық қор – ұзақ мерзімге 
арналған макроэкономикалық тұрақтылықты 
қамтамасыз ететін аса маңызды құрал. Сондықтан 
оны тиімді басқару қажет.

Экономиканы қарқынды дамыту үшін  тек 
мемлекет қаржысына сүйену жеткіліксіз екені 
анық. Жеке инвестициялар тарту арқылы іскерлік 
белсенділіктің артуына қолайлы жағдай жасаған 
жөн. Ол үшін, ең алдымен, салық саясаты тұрақты 
болуға тиіс. Сонда бизнес те сапалы дамуға 
ынталы болады және жауапкершілікпен жұмыс 
істейді.

Жаңа салық кодексі қазіргі жүйені қайта 
жаңғыртуға арналған. Бұл құжат салықтық 
әкімшілендіру ісінің салық төлеушілерге деген 
сенімге негізделген мүлде жаңа жүйесін 
қалыптастыруға тиіс. Кодекстің ережелерін 
әркім әрқалай қабылдамауы үшін оны жеңілдетіп, 
экономикалық тұрғыдан белсенді азаматтың 
бәріне бірдей түсінікті ету өте маңызды.

Салық режимдерін кәсіпкерлерге жасалған 
қолайлы жағдайдың нашарлап кетпеуін ескере 
отырып, оңтайландырған жөн. Бөлшек салықтың 
енгізілуін мысал ретінде айтуға болады. Осы 
нормаға сенім артқан кәсіпкерлер қызметін ашық 
жүргізе бастады, кәсіптерін бөлшектеуді азайтты.

Алайда бұл режим негізінен халықпен тікелей 
жұмыс істейтін кәсіпкерлерге қатысты болуға 
тиіс.

Тұтынушыларға арналған қызметтер мен 
сауда-саттықтың мүмкіндіктері толық пайда-
ланылса, экономиканы дамыту, салық түсімдерін 
арттыру және халықты жұмыспен қамту 
шаралары тезірек нәтиже береді.

Фискалды реформа табысты болсын десек, 
салықтық әкімшілендіру ісін жаппай цифр-
ландыру керек. Сыбайлас жемқорлыққа қатысты 
сын-қатерлерді барынша азайтып, салық 
саласындағы үдерістердің ашық болуын қам-
тамасыз ету үшін оны тезірек электронды 
форматқа көшірген абзал.

Бүкіл салық саясатын жиі өзгеріп жатқан 
фискалды ахуалға бейімдеу керек, соның ішінде 
салық мөлшерлемесін де қайта қараған жөн.

Жеке табыс салығының мөлшерлемесін 
азаматтардың кірісіне қарай дифференциациялау 
қажеттігі туындап отыр.

Салықтық әкімшілендіру ісінде жазалау 
тәсілінен де бас тартқан абзал. Мәжбүрлеу 
шараларын қолданбай-ақ, хабарлама жіберу 
арқылы өндірілетін салық берешегінің жоғарғы 
шегін көтеруге болады деп ойлаймын. Ал салық 
берешегі осы шектен асып кетсе, қарыз сомасы 
аясында ғана шектеу қойылуға тиіс. Яғни, 
борышкердің банктегі есепшоты толық 
бұғатталмайды. Берешек сомасы тым көп болған 
жағдайда, кепілге мүлік қоюды талап етпей, 
қарызды бөліп төлеуге мүмкіндік берген жөн.

Жоспарға сай тексеру тәсілінен біржола бас 
тартуға тырысу керек. Ол үшін қатерлердің 
алдын алу жүйесін жетілдіру қажет.

Салық жеңілдіктерінің тиімділігін арттыру 
өзекті мәселеге айналды. Кәсіпкерлер өздері 
пайдаланатын салық жеңілдіктері бойынша есеп 
беруге тиіс. Бизнесті дамытуға нақты септігі 
тиетін жеңілдіктерді ғана қалдырған абзал. 
Мысалы, өндірісті өркендетеміз деген инвес-
торларға артықшылық беруге болады. Яғни, 
құрылыс салуға, активтерді сатып алуға, 
жаңғыртуға және қайта құруға бір реттік салық 
жеңілдігін берген жөн. Терең өңделген өнімді 
экспортқа шығаратын кәсіпкерлерге жеңілдіктер 
беру маңызды. Олар өзге бизнеске қарағанда 
көбірек қолдауға ие болуы керек.

Үкімет пен Парламентке жаңа Салық ко-
дексінің жобасына қатысты жан-жақты талқы лау 
жүргізуді тапсырамын.

«ӘДІЛЕТТІ ҚАЗАҚСТАН: 
ЗАҢ МЕН ТӘРТІП, ЭКОНОМИКАЛЫҚ ӨСІМ, ҚОҒАМДЫҚ ОПТИМИЗМ»

Мемлекет басшысы Қасым-Жомарт ТОҚАЕВТЫҢ Қазақстан халқына Жолдауы

Оған бөлініске сәйкес облыстық 
мәслихат төрағасы Мұрат Тілеуімбетов, 
облыс әкімінің орынбасарлары Данияр 
Жаналинов, Шахмардан Байманов, 
Бахыт Жаханов, Ардақ Зебешев, облыс 
әкімінің орынбасары-Қазақстан Рес-
пуб ликасы Президентінің «Байқоңыр» 
кешеніндегі арнаулы өкілі Қайрат 
Нұртай, облыс әкімі аппаратының 
басшысы Әділхан Мұхамедияров, 
Қызылорда қаласының әкімі Нұржан 
Ахатов, облыстық ардагерлер кеңесінің 
төрағасы Серік Дүйсенбаев, сала 
басшылары мен мәслихат депутаттары 
қатысып, оқушыларды жаңа оқу 
жылының басталуымен құттықтады.

Өткен жылы облыстағы 330 
мектепте 181804 оқушы болса, биылғы 
оқу жылында 184924 оқушы бар, бала 
саны 3120-ға артқан. Биыл 1-сыныпқа 
17383 бала қабылданды. Соның 8 
мыңға жуығы облыс орталығындағы 

білім ошақтарының есігін алғаш рет 
ашып отыр. 

Мемлекет басшысы Қасым-Жомарт 
Тоқаев Қазақстан халқына Жолдауында 
білім беру жүйесіне ерекше тоқталып, 
«Орта білімнің сапасы – табысты ұлт 
болудың тағы бір маңызды шарты. 
Әрбір оқушының білім алып, жан-
жақты дамуы үшін қолайлы жағдай 
жасалуға тиіс. Сол үшін «Жайлы 
мектеп» ұлттық жобасы қолға алынды. 
Біз 2025 жылға дейін 800 мың баланың 
заманауи мектепте оқуына жағдай 
жасаймыз» деп міндеттер қойды. 

Ел Президенті алға қойған мін-
деттерге сәйкес аймақта бала бола-
шағына, мұғалім мәртебесіне бағыт-
талған қолдау шаралары нәтижесін 
беріп келеді.

«Жайлы мектеп» ұлттық жобасы 
аясында өңірде 21 мектеп салу 
жоспарланған. Оның 10-ның құрылысы 

биыл аяқталса, 11-і келер жылы 
пайдалануға беріледі. «Білім беру 
инфрақұрылымын қолдау» қоры 
арқылы дарынды балаларға арналған 
физика-математика мектеп-интернаты, 
балаларды қосымша біліммен қамту 
үлесін арттыру мақсатында «ҚазГер-
Мұнай» компаниясының демеуші-
лігімен «Оқушылар сарайы», жергілікті 
бюджет есебінен Жаңақорған ауда-
нында 200 орындық «Оқушылар үйі» 
және 50 орындық «Өнер мектебі» 
салынуда. Сол жағалауда «Саутс Ойл» 
компаниясының демеушілігімен музы-
калық колледж ғимаратының іргетасы 
қаланып, құрылыс жұмыстары 
қарқынды жүруде.

Балалар мен жасөспірімдердің 
шығар машылығын шыңдау мақса-
тында биыл облыс орталығынан 
«Шығар машылық академиясының» 
құры лысы басталды. Жаңа оқу жылы 
қарсаңында Шиелі ауданында 100, 
Жаңақорған ауданында 150 орындық 
мектептер ел игілігіне табысталды. 
«Білім беру инфрақұрылымын қолдау» 

қоры арқылы, жергілікті бюджет 
есебінен Шиелі, Жаңақорған, Қармақ-
шы аудандарындағы, Қызылорда қала-
сындағы білім беру ұйымдары жанынан 
қосымша құрылыстар жүргізілді.

Сонымен қатар, демеушілік 
есебінен Арал ауданының Тоқабай 
және «Ақшатау» ауылдарындағы 
мектептер пайдалануға беріледі. Осы 
жылы оқушылардың қолайлы ортада 
білім алуын қамтамасыз ету мақсатында 
8 мектеп ғимараты күрделі жөндеуден 
өтті. Оның 5-уі Қызылорда қаласында, 
3-і Жаңақорған, Сырдария, Жалағаш 
аудандарында. Мыңдаған шәкірт қайта 
жаңғыртылған алтын ұяларында жаңа 
оқу жылын бастады. 

Осы ретте айта кету қажет, жексенбі, 
яғни 1 қыркүйек күні жұмысқа шыққан 
педагогтерге «Еңбек кодексіне» сәйкес 
қосымша ақы төленеді немесе басқа 
күндері демалыс қарастырылады. Бұл 
жөнінде мектеп әкімшілігі шешім 
қабылдайды. 

«СБ» ақпарат

«МЕКТЕБІМ – МЕЙІРІМ МЕКЕНІ»
1 қыркүйек – Білім күніне орай облыс әкімі Нұрлыбек Нәлібаевтың 

тапсырмасына сәйкес өңір мектептерінде 1, 11-сынып оқушыларына арналған 
«Мектебім – мейірім мекені» атты салтанатты шара өтті.

Қиын болса да, дұрыс шешім 
қабылдау қажет. Бұл жерде асығыс
тыққа жол беруге болмайды. Жаңа 
Салық кодексін сапалы әзірлеу үшін 
оны қабылдау мерзімін келесі жылға 
ауыстыруға болады деп санаймын.

Көлеңкелі экономика үлесінің 
жоғары деңгейде қалуы қаржы 
саласындағы ахуалды ушықтырып 
тұр. Оны айтарлықтай төмендету үшін 
мұқият ойластырылған жанжақты 
шаралар қабылдаған жөн. Атап 
айтқанда, шекарадағы кеден 
бекеттеріне қатысты барлық жұмысты 
тез арада аяқтау қажет. Сондайақ 
сыртқы сауда операцияларынан 
түсетін кірістің басқа елдерге заңсыз 
өтіп кетуіне жол бермеу керек.

ЕКІНШІ. Инвестициялық ахуал
ды және бизнес жүргізуге қажетті 
жағдайды жақсарту жолында 
үздіксіз жұмыс істеу маңызды.

Дүние жүзінде инвестицияға талас 
өршіп тұрған кезде елге қаржы тарту 
үшін «дәл осы жерде және дәл қазір» 
қағидасы бойынша шешім қабылдау – 
ең қажет шара. Сондықтан Үкімет 
жанындағы Инвестиция штабына 
ауқымды құзырет берілді. Бұл қадам 
металды терең өңдеу, мұнайгазкөмір 
химиясы, туризм, энергетика және 
машина жасау сияқты маңызды 
салалардағы жобаларды жүзеге асыру 
қарқынын арттыруға жол ашты.

Экономикаға салынған тікелей 
инвестиция көлемін азайтып алмау 
үшін осы бағыттағы жұмысты күшейту 
керек. Кейбір әкімдер мен министрлер 
инвестор тарту ісіне жөнді атсалыспай 
отырғанын атап өткім келеді. Үкімет 
бұл шаруаны ретке келтіруге тиіс.

Мемлекеттікжекеменшік әріп тес
тік арқылы іске асырылатын жоба
ларды сапалы әзірлеу қажет. Әсіресе, 
халықаралық қаржы институттары 
қатысатын жобаларға баса назар ау
дару керек. Үкіметке халықаралық 
қаржы ұйымдары мемлекеттікжеке
меншік әріптестік тәсілімен қаржы
лан дырып, толық жүзеге асыратын 
ауқымды жобалардың тізімін жасауды 
тапсырамын.

Мен биыл мамыр айында «Эконо
миканы ырықтандыру шаралары 
туралы» Жарлыққа қол қойдым. Бұл 
құжатта көрсетілген талаптар мүлтіксіз 
орындалуға тиіс.

Мемлекеттің экономикадағы тіке
лей үлесі әлі де жоғары деңгейде қалып 
отыр. Мұндай ахуал нарықтағы теңдік 
шарттарын бұзады, жеке бастамаларға 
тосқауыл болады.

Елімізде мемлекеттік кәсіпорын
дарды басқару саясаты әлі де тиімсіз 
екенін мойындаған жөн. Олардың 
мақсатміндетін, қызмет аясын, қар
жы ландыру тәсілдерін және жұмы
сының басқа да тұстарын тиісті заңдар
мен реттеу қажет. Сонымен бірге 
холдингтер мен Үкіметтің арасындағы 
қаржы мәселелеріне қатысты ұстаным 
тұрақты әрі жүйелі болуға тиіс.

Мен 2022 жылғы Жолдауымда 
бәрін басынан бастап реттеуді тап
сырған едім. Реформаның бірінші 
кезеңінің өзінде орынсыз әрі қажетсіз 
10 мыңнан астам талаптың күші 
жойылды. Оның бәрі кезінде кәсіп
керлерге кедергі келтірген еді.

Бас прокуратура ірі инвестициялық 
жобаларды жүзеге асыруға қолдау 
көр сете бастады. Инвесторларға «жа
сыл дәліз» қағидасы бойынша жеңіл
діктер берілді. Экономикалық қыл
мыс тардың біразы қылмыс деп 
таныл майтын болды.

Алайда кәсіпкерлерден мемлекет
тік органдардың шектен тыс қадаға

лап, бақылайтыны туралы шағымдар 
әлі де түсіп жатыр. Үкімет Бас прокура
турамен бірлесіп, инвестициялық 
ахуалға әсерін тигізетін жағымсыз 
үрдістерді жоюы керек.

Былтыр бизнес өкілдерімен өткен 
кездесуде бұл мәселе бойынша мен 
нақты ұстанымды айттым. Біз кәсіп 
иелерімен өзара келісімге келдік, яғни 
«капиталды заңдастыру» үшін міндетті 
түрде Қазақстан экономикасына 
қаржы салу қажет болады.

Ең бастысы, салынған қаржы ел 
игі лігіне жарауы керек. Бұл талапты 
нор ма тивтік тұрғыдан бекітіп алу 
қажет.

Тиісті реестрге енгізілген кәсіпкер
лермен келісім жасаған кезде 
мемлекетке қайтарылатын активтерді 
«заңсыз» деп танымау туралы норманы 
бекітуге болады. Бұл – шын мәнінде, 
ірі кәсіп иелерінің мүддесіне сай 
келетін маңызды қадам. Бірақ, кәсіп
керлер де қаржыны республикалық 
бюджетке аудару мәселесіне келгенде 
Үкіметпен және Бас прокуратурамен 
тығыз байланыста жұмыс істеуге тиіс. 
Бұл – әр теңге үшін саудаласпай, 
қажетті шараның бәрін өз еркімен 
жасау керек деген сөз. Олар осы елдің 
азаматы ретінде мектеп, аурухана, 
стадион, музей және басқа да 
әлеуметтікмәдени нысандар салуға 
қомақты қаржы бөлуге міндетті. 
Мұндай кәсіпкерлердің есімі жомарт 
жандардың «алтын тізіміне» жазы
лады. Ал одан бас тартқан немесе 
сөзбұйдаға салған кәсіпкерлерге 
қатысты әңгіме басқаша болады.

2029 жылға қарай орта бизнестің ел 
экономикасындағы үлесі 15 пайызға 
жетуі керек. Бұл – Үкіметтің алдында 
тұрған маңызды міндет. Қазір бұл 
көрсеткіш – 7 пайыз шамасында. Жыл 
басында мен орта бизнесті қолдау 
үшін нақты шешімдер қабылдау 
жөнінде тапсырма бердім. Яғни, жан
жақты шаралар қолға алынуы керек 
еді. Алайда іс жүзінде әлі дайын емес.

Әр кәсіпкер қолдаудың қандай түрі 
бар екенін және оған қалай қол жеткізе 
алатынын еш қиындықсыз біліп 
отыруы қажет. Сонда шағын бизнес 
орта бизнес санатына өтуге мүдделі 
болады. Бізде қазір қолдау шара
ларының 100ден астам түрі бар. Бұдан 
білікті маманның өзі шатасуы мүмкін. 
Сондықтан мемлекеттік қолдау шара
ларының қаншалықты тиімді екенін 
мұқият тексеріп шығу керек.

Ұсынылатын жеңілдіктердің 
бизнес өкілдеріне түсінікті бірыңғай 
тізімін әзірлеу қажет. Шағын және 
орта бизнесті дамыту үшін финтех 
тәсілдерін пайдалануға болады, бұл 
мәселе бойынша тиісті ұсыныстар бар.

Агроөнеркәсіп кешеніне инвес
тиция тарту – өте маңызды міндет. 
Тасқын судан болған қиын шы лықтарға 
қарамастан, диқандарымыз егін егу 
жұмысын дер кезінде аяқтады. Оларға 
зор ризашылығымды білдіремін.

Биыл егіс науқанына екі есе көп 
қаражат бөлінді. Алайда агро өнер кә
сіпке бөлінетін бүкіл ақшаның 70 па
йызы – мемлекет қаржысы. Бұл са лаға 
коммерциялық банктердің қара жа тын 
да тарту қажет. Диқандарға өсі мі аз 
несие беру үшін мемлекеттік қар  жы 
институттарын субсидиялау ша  ра 
лары қолға алынды. Банктерге қа тыс
ты осындай тәжірибені қолдану керек.

Мұның бәрі шаруаларды айналымға 
қажетті қаражатпен шұғыл қамтамасыз 
етуге, сыбайлас жемқорлық қатерін 
азайтуға және несие алуды оңтай
ландыруға жол ашады.

Агроөнеркәсіп кешенін тікелей 
субсидиялау тәсілінен арзан несие 
беру тәсіліне біртіндеп көшу – аса 
маңызды міндет.

Бөлінген қаражаттың бәрі тиімді 
жұмсалуға тиіс. Алайда шындыққа 
жанаспайтын ақпарат беру, басқаша 
айтқанда, мәліметтерді бұрмалау ауыл 
шаруашылығындағы шынайы ахуалды 
бағалауға кедергі келтіріп отыр.

Арнайы комиссия 2 миллион ірі 
қара және 3 миллионнан астам уақ мал 
санда бар, санатта жоқ екенін анық
тады. Егін шаруашылығы саласында 
да осындай жайттар бар екені белгілі 
болды. Шын мәнінде, мұның бәрі – 
мемлекеттен субсидия алу үшін жа
салған көзбояушылық. Ондай қыл
мыс тық әрекеттерге тосқауыл қою 
қажет. Ал, мұндай іспен айналысқан 
адам  дарды жауапкершілікке тарту 
керек.

Жер – ауыл шаруашылығы сала сы
на инвестиция тартудың басты кепілі.

Жер телімдерін қайтару жөніндегі 
арнайы комиссия әкімдіктердің ауыл 
шаруашылығы алқаптарын конкурс 
өткізбейақ беру туралы екі мыңнан 
астам заңсыз шешім қабылдағанын 
анықтады. Бұл мәселеге қатысты 
екіұшты ұстаным болмауы қажет.

Заңсыз алынып, пайдаланылмай 
жатқан жер оңтайландырылған рәсім 
бойынша  мемлекетке қайтарылуға 
тиіс. Ал жерді пайдаланушы оған 
инвестиция салып, адал еңбек етіп 
жатса, жұмысқа бөгет жасамау керек. 
Сондайақ оның ауылды көркейтіп, 
тұрғындарға тұрақты жұмыс беріп 
отырғанын да ескерген жөн.

Көптеген меншік иесі өздері пай
дасын көріп отырған жерден мыңдаған 
шақырым алыста тұрады, ондағы ауыл 
тұрғындарына қамқорлық жасау 
ойына кіріп те шықпайды. Бізге мұндай 
жер иелерінің қажеті жоқ. Үкімет пен 
Бас прокуратура оларға қатысты 
мәселені мықтап қолға алуға тиіс.  

Азаматтар, әсіресе, ауыл тұрғын
дары заңды түрде табысты жұмыс 
істеп, болашағының қамын өзі ойлауы  
керек. Оларды осыған ынталандыру – 
мемлекеттің басты міндетінің бірі.

Былтыр «Ауыл аманаты» жобасы 
басталды. Жалпы нәтижесі жаман 
емес. Енді осы жоба аясында тағы бір 
жаңа тәсілді, яғни «тауар несиесін» 
беру мәселесін қарастыру қажет.

Ауыл тұрғындарына өз өнімдерін 
өңдеуге және сатуға мүмкіндік беретін 
инфрақұрылым құру өте маңызды.

Әр ауданда азаматтарға түрлі ауыл 
шаруашылығы дақылдарын өсіруді 
үйрететін орталық ашу қажет. Осындай 
жоба «Amanat» партиясының баста
масымен Жамбыл облысы Меркі ауда
нында жүзеге асырылды. Үкімет пен 
әкімдер бұл тәжірибені басқа да ай
мақтарға таратуды ойластыруы керек.

Жалпы, отандық бизнеске және 

шетел инвесторларына жол ашу – 
Үкімет пен барлық мемлекеттік 
органның міндеті. Ал олардың, яғни 
бизнестің және инвесторлардың заңды 
қызметіне кедергі жасау аса ауыр 
құқықбұзушылық деп саналуға тиіс. 
Демек ондай әрекетке жол бергендер 
тиісті жазасын алады. Мен бұл туралы 
үнемі айтып жүрмін.

Ал кәсіпкерлер мен инвесторлар өз 
жұмысын адал жүргізіп, заңды сақтап, 
салық төлеуден жалтармауы керек.  

ҮШІНШІ. Еліміздің өнеркәсіп 
әлеуетін толық пайдалану үшін 
жанжақты шаралар қабылдау 
қажет.

Үкімет 17 ірі жобаның тізімін 
жасады.

Онда терең өңдеу тәсілін меңгеруге 
басымдық берілген.

Өз шикізатымыз бен құралжаб
дық тарымызды барынша пайда лану, 
ірі кәсіпорындарға жапсарлас өндіріс
тер ашу маңызды.

Мен жуырда Қарағанды облысында 
болдым. Сол кезде «Qarmet» метал
лур гия комбинатына бардым. Отандық 
инвестор келген соң, ондағы ахуал 
едәуір тұрақталды. Кәсіпорын жаңғыр
тыла бастады. Бұл қадам өндірілетін 
өнім көлемін айтарлықтай арттыруға 
тиіс.

Саран қаласының экономикасын 
әртараптандыру жұмысы жүргізіліп 
жатыр. Онда автокөлік доңғалағын 
және тұрмыстық техника шығаратын 
өндірістер іске қосылды. Соның 
арқасында бұл елді мекен моноқалалар 
санатынан шығарылды. Басқа да 
моноқалаларға дем беру үшін осы 
тәжірибені қолдану қажет.

Жалпы, аймақтардың өсіп
өркендеуіне жол ашатын жаңа өндіріс 
орындарын барынша дамыту керек.

Биыл арнайы Жарлықпен Алатау 
қаласы құрылғанын білесіздер. Бұл 
қала қарқынды дамитын, инновация 
кеңі нен қолданылатын әрі білікті 
маман дар жұмыс істейтін орынға 
айна луы қажет. Үкімет онда жайлы 
өмір сүріп, табысты еңбек етуге, 
инвес тиция салуға қолайлы жағдай 
жасауға тиіс.

Автокөлік құрастыру ісінде оң 
нәтижелер бар. Осы қарқынды сақтап, 
жергілікті өндіріс көлемін ұдайы 
арттыру керек. Мемлекеттің автокөлік 
өнеркәсібіне көрсетіп жатқан жан
жақты қолдауы түптің түбінде толық
қанды автокөлік құрастыру кластері 
ретінде елдің игілігіне айналуы қажет.

Мұнайгазхимия саласын одан әрі 
дамыту – маңызды міндет.

Біз полипропилен және полиэтилен 
шығаратын ірі өндірістік жобаларды 
жүзеге асыра бастадық. Бутадиен, кар

бамид, терефтал қышқылын өндіруге 
арналған басқа да болашағы зор 
жобалар қолға алынып жатыр.

«Орта Азия – Орталық» 
магистральді газ құбырының елімізге 
тиесілі 800 шақырымнан астам бөлігін 
жаңғырту жұмысы өте қысқа мерзімде 
аяқталды. Газ тасымалдау бағдарларын 
әртараптандыру және оның қуатын 
арттыру қажет. Тұрғындарды және 
экономиканы газбен қамтамасыз ету – 
Үкіметтің басты міндетінің бірі. 
Былтыр бірқатар газ кеніші игеріле 
бастады. Сондайақ жылына жалпы 
көлемі бір миллиард текше метр газ 
өндіретін жаңа кен орындарын игеру 
жоспарланып отыр. Әзірге бұл 
жобалар толық іске қосылған жоқ. 
Сондықтан газды ішкі нарыққа тиімді 
бөлу қажет. Жылуэлектр орта
лықтарын және қарапайым тұтыну
шыларды көмір орнына газ жағуға 
көшіру жұмысын байыппен жүзеге 
асырған жөн.

Үкіметке Жаңаөзендегі, Қашаған
дағы және Қарашығанақтағы газ өңдеу 
кәсіпорындарының құрылысын тез
детуді тапсырамын. Бұл – басты 
міндет.

Осы саланы табысты дамыту үшін 
инвестицияның қайтарымын қамта
масыз ететін пәрменді ынталандыру 
шараларын қысқа мерзімде қабылдау, 
соның ішінде ақылға сыйымды 
тарифтер мен көтерме бағаларды 
белгілеу керек.

Газ кеніштеріне геологиялық 
барлау жасау үшін жаңа инвестиция 
тарту тұрғысынан алғанда бұл шаралар 
өте маңызды. Әйтпесе, экономиканы 
қажетті көлемде газбен қамтамасыз 
ету мүмкін емес.

ТӨРТІНШІ. Инфрақұрылымға 
қатысты өзекті мәселелерді шешу 
қажет.

Бұл жұмыс, ең алдымен, энергетика 
және коммуналдық шаруашылық 
саласында жүргізілуге тиіс.

Қазір энергия өндіретін жаңа 
нысандар салу үшін берілетін несие 
шарттарын қолайлы деп айта 
алмаймыз. Сондықтан Үкімет қаржы 
институттары арқылы ұзақ мерзімге 
арналған қолжетімді несие беру 
жолдарын ойластыруға тиіс.

Мемлекеттің ұзақ уақытқа арналған 
нақты тариф саясаты, яғни тиісті 
жоспары болуы керек. Бұл – осы салаға 
«ұзақ мерзімге инвестиция тартудың» 
негізгі шарты. Алайда тұтынушыларға 
арналған тарифтің орынсыз өсуіне жол 
беруге болмайды.

Энергетика және коммуналдық 
шаруашылық саласын жаңғырту жө
ніндегі ұлттық жобаны жыл соңына 
дейін бекіту керек. Коммуналдық 
ресурстарды үнемдеу мәдениетін 
қалыптастыру – өте өзекті мәселе.

Келесі жылдан бастап нақты 
ережелер енгізілуге тиіс. «Көп тұ
тынсаң – көп төлейсің» қағидатын 
басшылыққа алу қажет. Алайда 
тұтынушылар жеке монополистердің 
шырмауында жалғыз қалмауға тиіс.

Заңнамаға әлеуметтік маңызы бар 
қызметтер деген ұғым енгізілуі керек. 
Оны мемлекеттік қызмет көрсету 
үдерісі сияқты реттеген жөн.

Қазір әлемде энергия тапшылығы 
күшейіп барады. Елімізге сенімді және 
экологиялық таза қуат көздері аса 
қажет. Сондықтан біз атом 
энергетикасын дамытуға баса мән 
беруіміз керек деп ойлаймын.

Себебі экономикамыз күн өткен 
сайын мол энергияны қажет етуде. 
Мұндай сұранысты атом энергетикасы 
қамтамасыз ете алады. Қазір дамыған 
және дамушы 30 мемлекетте 200ге 
жуық атом электр стансасы жұмыс 
істеп тұр.

Біз еліміздің өзіне тән ерекшелігін 
және ұзақ мерзімге арналған ұлттық 
мүдделерімізді ескере отырып, тек 
алға қарай жүруіміз қажет. Бір сөзбен 
айтсақ, болашақты ойлауымыз керек. 
Сондықтан мен атом электр стансасын 
салуға қатысты барынша байыпты 
шешім қабылдау қажеттігін ұдайы 
айтып келемін.

Стратегиялық жоспарларды қоғам
да кеңінен талқылау керек деп са
наймын.

Ел өміріндегі әрбір маңызды қадам 
жұртшылықпен бірлесіп жасалуға 
тиіс. Атом электр стансасы туралы 
референдумға қатысты да дәл солай 
болуы керек. Былтыр мен бұл мәселе 
бойынша өз пікірімді айттым, яғни, 
референдум тақырыбының қоғам 
талқысына түскеніне бір жыл болды. 
Бұл азаматтарымыздың жанжақты 
ойланып, салмақты шешім қабыл
дауына жеткілікті мерзім деп 
ойлаймын. Сондықтан мен Үкіметтің 
ұсынысын қолдаймын.

Атом электр стансасын салу 
мәселесіне қатысты жалпыұлттық 
референдум биылғы 6 қазанда өтеді. 
Бүгін тиісті Жарлыққа қол қоямын.

Алдағы референдум кең ауқымды 
жалпыұлттық диалогтың тағы бір 
айқын көрінісі болмақ. Шын мәнінде, 
бұл – «Халық үніне құлақ асатын 
мемлекетке» тән сипат. Біз осындай 
қадамдар арқылы жаңа қоғамдық
саяси мәдениеттің негізін қалаймыз. 
Маңызды мемлекеттік шешімдер 
қабылдаудың жаңа үлгісін жасаймыз.

«ӘДІЛЕТТІ ҚАЗАҚСТАН: 
ЗАҢ МЕН ТӘРТІП, ЭКОНОМИКАЛЫҚ

Келесі мәселе. Көлік-логистика 
секторын дамыту – стратегиялық мәні 
айрықша басымдық.

Еліміз Еуразия құрлығының дәл 
ортасында орналасқан. Бұл – бізге 
әлемдік бәсекеде зор мүмкіндік беретін 
артықшылық. Сондықтан көлік инфра-
құрылымына салынып жатқан әрбір 
инвестиция өзін-өзі ақтайтыны сөзсіз.

Біз кейінгі ұрпаққа жоғары сапалы 
авто және теміржолдарды қалды руы-
мыз керек. Сондай-ақ тиімді жұмыс 
істейтін әуе хабтарын, теміржол 
бекеттері мен теңіз порттарын 
салуымыз қажет. Бұл ретте бірқатар 
кешенді мәселені шешкен жөн.

Теміржол саласында реформа 
жасау үшін тариф жүйесі қайта қара-
луы керек. Бұл – айдан анық нәрсе. 
Жаңа тарифтер теміржол желісін қа-
лыпты жағдайда сақтауға және оның 
тасымал қабілетін арттыруға мүмкін-
дік береді.

«Қазақстан темір жолы» компа-
ниясы үш ірі инфрақұрылымдық 
жобаны қолға алды, яғни теміржол 
салып жатыр. Оның жалпы ұзындығы 
мың шақырымнан асады. Бұл жобалар 
бекітілген мерзімде және өте сапалы 
іске асырылуға тиіс.

Автокөлік жолдарының жай-күйі – 
өзекті мәселе. Мен бұл туралы осыған 
дейін де айттым. Биыл елімізде 12 мың 
шақырымға жуық жол салынып, 
жөнделіп жатыр. Қазақстанда мұндай 
ауқымды жұмыс бұрын-соңды бол-
маған. «Астана-Алматы», «Ақтөбе-
Атырау-Астрахань», «Талдықорған-
Өске мен» бағытындағы күрежолдарды 
қайта жаңғырту жұмыстары аяқталып 
қалды. 2,5 мың шақырымға созылатын 
облысаралық және ауданаралық 
жолдарды орта деңгейде жөндеуге 
арналған бағдарламаның мән-маңызы 
зор. Дәл осы жолдармен жұрт өте жиі 
жүреді. Сондықтан бағдарламаның 
ауқымын кеңейтіп, оған кемінде 10 
мың шақырым жолды қамтуды 
тапсырамын.

Әрине, мұнда саннан гөрі сапа 
маңыздырақ. Сол үшін инновациялық 
заманауи әдіс-тәсілдерді кеңінен қол-
данған абзал. Бұл жұмысқа қоғамдық 
бақылауды күшейту үшін бірыңғай 
цифрлық платформаны іске қосқан 
жөн. Онда барлық жолды, соның 
ішінде, қала аумағындағы жолдарды 
салуға және жөндеуге қатысты ақпарат 
болуы керек.

Қазақстан цифрландыру саласында 
қол жеткізген жетістіктерін еселей 
түсуге тиіс. «Электронды үкімет» 
плат формасына жасанды интеллект 
технологиясын барынша енгізу қажет. 
Қазақстан жасанды интеллектіні кеңі-
нен қолданатын және цифрлық техно-
логияларды дамытып жатқан елге 
айналуға тиіс. Бұл – Үкіметтің басты 
міндетінің бірі. Парламент депутат-
тарын осы жұмысқа атсалысуға шақы-
рамын.

Келесі жылы Астанада Жасанды 
интеллект ұлттық орталығын іске қосу 
керек. Бұл орталық оқушылар, 
студенттер, ғалымдар және кәсіпкерлер 
үшін әрдайым ашық болады.

Цифрлық активтер мен майнингті 
заңмен реттеп, криптобиржаларды 
одан әрі дамыту ісін жалғастырған 
жөн. Елімізде экономикаға қажетті 
электр қуатын өз керегіне шамадан 
тыс пайдаланатын, сөйте тұра салықты 
аз төлейтін кәсіпкерлер бар. Міне, 
осындайларды жөнге салу керек.

2025 жылы Каспий теңізі арқылы 
талшықты-оптикалық байланыс 
желісін тарту жобасы аяқталмақ. Елі-
міз үшін бұл жобаның маңызы зор. 
Сол арқылы мәліметтердің халық-
аралық арнасымен және трансше-
каралық ағынымен байланысты цифр-
лық инфрақұрылым құра аламыз.

Жалпы, телекоммуникация желі-
лері мен дата-орталықтарын барынша 
же тілдіруге, кибер-қауіпсіздіктің 
әлем  дік стан дарттарын енгізуге және 
маман   дарымыздың біліктілігін арт ты-
ру  ға қатысты жұмысты жалғастыру 
керек.

Әуе хабтарын дамыту – өте 
маңызды міндет.

Қазақстанның әуе кеңістігі арқылы 
жыл сайын 150 мың тоннаға жуық жүк 
тасымалданады. Алдағы төрт жылда 
бұл көрсеткішті екі есе ұлғайтуға 
болады. Әуежайларымыздың жүк 
тасымалдау мүмкіндігін арттыру үшін 
барлық жағдайды жасау керек.

Ішкі әуе бағдарларын дамытуға 
айрықша назар аударған жөн. Бұл, 
әсіресе, негізгі туризм нысандарының 
инфрақұрылымын жақсарту үшін 
маңызды.

Балқаш және Алакөл демалыс 
аймақтарындағы ұшу-қону жолақтары 
толық жаңғыртылды. Қатонқарағай, 
Зайсан және Кендірлі өңірлерінің де 
туристік әлеуетін дұрыс пайдалану 
қажет. Осындай демалыс аймақтарында 
сапасы жоғары жол инфрақұрылымы 
бар әуе бекеттері мен әуежайлар салу 
керек.

Өнеркәсіпті дамыту қорының 
есебінен кіші авиация ұшақтарын 
алған жөн.

Туризм жобаларын жүзеге асыр-
ғанда табиғатқа зиян келтірмей, 
экологияны сақтау барынша маңызды 
екенін ерекше атап өткім келеді.

Келесі. Ирригация жүйелері және 

жалпы су шаруашылығы мәселесімен 
мұқият айналысу қажет.

Көктемдегі алапат тасқын бүкіл 
еліміз үшін үлкен сынақ болды. Сол 
қиын күндерде біз ынтымағы жарасқан 
ел екенімізді көрсеттік. Қазақстанның 
әр аймағынан жиналған еріктілер мен 
жанашыр азаматтар зардап шеккен 
жұртқа көмек қолын созды. Менің 
елдік істен шет қалмау туралы үндеуіме 
ірі бизнес өкілдері де қолдау білдірді. 
Мемлекеттің батыл әрекеті мен халық-
тың өзара тілектес болуының 
арқасында аса қиын жағдайдан аман-
есен өттік. Дегенмен, орталық және 
жергілікті билік өкілдері осы оқиғадан 
сабақ алуы керек.

Қазіргі заманда біз кез келген 
қатерге дайын болуымыз қажет. Сон-
дықтан қарғын суды жинап, диқан-
дардың қажетіне жарату үшін оны 
дұрыс сақтай білген жөн. Гидрология 
бекеттерін жөндеп, жаңғырту қажет. 
Суды барынша үнемдеу жұмысын 
ұйымдастыру керек. Бұл – ең алдымен, 
ауыл шаруашылығына қатысты 

мәселе, яғни су үнемдеу технологиясын, 
әсіресе, ауыл шаруашылығында кеңі-
нен қолдану қажет.

Су қорын жинап, оны тиімді 
пайдаланып, ирригация жүйесін дұрыс 
қолдана алсақ, бұл салаға да инвестиция 
тартуға болады. Сондықтан тариф 
саясатын реттеп, инвесторларға тиімді 
қолдау шараларын ұсыну қажет. Бұл 
– Үкіметтің алдында тұрған маңызды 
міндет. Нақты жұмысқа кірісу керек.

БЕСІНШІ. Еліміздің кадрлық 
әлеуетін біртіндеп арттыру өте 
маңызды.

Экономиканы білікті мамандармен 
қамтамасыз ету – аса өзекті міндет. Ең 
алдымен, су, энергетика, құрылыс 
және басқа да салаларда қатты бай қа-
лып отырған кадр тапшылығын жою 
қажет.

Сондай-ақ болашақта сұранысқа ие 
болатын кәсіптер үшін білікті 
мамандар даярлау керек. Бұл бағытта 
нақты жұмыстар басталды.

Үкімет жоғары білім саласын халы-
қаралық білім беру кеңістігімен ықпал-
дастырып жатыр. Қазірдің өзінде 
елімізде шетелдің белгілі 23 жоғары 
оқу орны жұмыс жүргізе бастады.

Оларға мейлінше қолдау көрсету 
керек. Атап айтқанда, маман даярлауға 
берілетін мемлекеттік тапсырысты 
біртіндеп көбейткен жөн. Бұл тәсілді 
білім бағдарламасы заман талабына 
сай келетін өз оқу орындарымызға да 
қолдануға болады.

Осы ретте грант құны жастарды 
сапалы оқытуға мүмкіндік беруге тиіс. 
Мемлекет қаржысын университеттің 
бәріне шашыратып, оңды-солды 
тарата беруге болмайды.

Үздік университеттердің нақты 
сектормен байланысын нығайту керек. 
Инновациялық саясатты еліміздің ғы-
лыми-технологиялық басым дық тары-

мен үйлестіру қажет. Мұндай қадам әр 
саладағы инновацияға серпін береді. 
Сондай-ақ жоғары оқу орын дарындағы 
қолданбалы ғылымның әлеуе тін 
арттырады. Сонымен қатар ға лым дар-
дың шетелдегі тағылым да масын ән-
шейін синекураға және «академиялық 
туризмге» айналдырмау керек.

Жоғары оқу орындары ғана емес, 
техникалық және кәсіптік білім беру 
мекемелері де білікті кадрлар даярлауы 
қажет. Үкімет колледжде жақсы 
оқыған түлектерді мамандығы 
бойынша мемлекеттік қызметке алу 
мүмкіндігін қарастыруға тиіс.

Кәсіптік білім беру саласына 
реформа жасау – айрықша өзекті мәсе-
ле. Бұл – экономиканың өсімін қамта-
масыз ету және инвестициялық тар-
тым дылығын арттыру үшін аса қажет 
қадам.

Мен 2025 жылды «Жұмысшы 
маман дықтары жылы» деп жария-
лаймын. Осы уақыт ішінде техникалық 
және кәсіби білім беру жүйесін 
реформалау қажет. Сондай-ақ біз 

жұмысшы мамандықтарын дәріптеу 
арқылы қоғамда еңбекқор және нағыз 
маман болу идеясын насихаттаймыз.

Адал әрі табанды еңбегімен 
табысқа жеткен адамдар қашанда 
құрметті, сыйлы болуы керек. Бұл біз 
ұсынып отырған «Адал азамат – Адал 
еңбек – Адал табыс» қағидатына толық 
сай келеді.

Бір сөзбен айтқанда, біздің қоғамда 
еңбекқорлық, кәсібилік сияқты 
қасиеттер өте жоғары бағалануға тиіс. 
Өз кәсібін  жетік меңгерген мамандар 
ұлт сапасын арттырады. Сондықтан 
біз еңбек адамының мәртебесін көтеріп 
жатырмыз. Бұл бағыттағы жұмыс 
тоқтамайды, жалғаса береді.

Жұмыстың жаманы жоқ, кез келген 
еңбек – қадірлі. Ең бастысы, әркім 
жауап кершілікті терең сезініп, өз 
міндетін сапалы атқаруға тиіс. Сонда 
ғана еліміз дамудың сара жолына 
түседі.

Халқымызда «Жұмыстың көзін 
тапқан байлықтың өзін табады» деген 
сөз бар. Кәсібіне адал әрі жауапкер-
шілікпен қараған адам қашанда 
лайықты бағасын алады. Бұл түсінікті 
қоғам санасына сіңіру қажет. Аза-
маттарға құрметті атақ берудегі түпкі 
мақсатымыз да – осы. Бұған дейін 
мұғалімдерге, дәрігерлерге және мәде-
ниет қайраткерлеріне осындай атақтар 
беріле бастады. Бұл – өте жақсы 
бастама, оның аясын кеңейту керек.

Біз түрлі саладағы мамандарға, 
қатар дағы жұмысшыларға құрмет 
көрсетуіміз қажет. Бәсекеге қабілетті 
экономикасы бар озық ел боламыз 
десек, ең алдымен, адал еңбекті бағала-
ған абзал. Сондықтан инженерлерге, 
геологтарға, кен орнын игеруші ма-
ман дарға, ауыл шаруашылығы, көлік 
және су саласының қызмет керлеріне, 
ғалымдар мен өнертап қыш тарға 

берілетін құрметті атақтар мемлекеттік 
марапаттар санатына қосылады.

Еңбегінің мемлекеттік деңгейде 
бағалануы барша кәсіп иесіне ерекше 
шабыт береді, еңбек адамның абырой-
беделін көтереді.

Еліміздің кадрлық әлеуетін арттыру 
ісінде орта білім беру жүйесі өте 
маңызды рөл атқарады.

Менің тапсырмаммен «Жайлы 
мектеп» ұлттық жобасы жүзеге асыры-
лып жатыр. 2025 жылдың соңына 
дейін заманауи үлгідегі 217 мектеп 
пайдалануға беріледі деп жоспар-
ланған. Осы өте маңызды жұмысты 
«Самұрық-Қазына» қоры қадағалап 
отыр. Үкімет пен әкімдер бұл шаруаға 
белсене атсалысуға тиіс. Депутаттар 
да ортақ істен шет қалмайды деп 
ойлаймын.

Үкімет жайлы мектептерді арнайы 
басқару жүйесін енгізуді ойластыруы 
керек.

Сонымен бірге еліміздегі 1300 
мектепке күрделі жөндеу жүргізу 
қажет. Үкімет әкімдермен бірге оны 
қаржыландыру көздерін анықтап, 
соның ішінде демеушілерден де 
қаражат тартып, 3 жыл ішінде бұл 
мектептерді толық жаңартуы керек.

Мемлекет кепілді төлемдер үшін 
қыруар қаражат бөледі. Оның ішінде 
жекеменшік мектептерге берілетін 
қаржы да бар. Мысалы, 250 мыңнан 
астам бала оқитын жекеменшік 
мектеп терге биылдың өзінде бюджет-
тен 134 миллиард теңге бөлінді.

Ата-аналар мемлекеттің жеке-
меншік мектептерге нақты көмек беріп 
жатқанын білуге тиіс. Осыған орай әр 
балаға норматив бойынша бөлінген 
қаражат көрсетіліп тұруы қажет. Сонда 
азаматтарымыз әлеуметтік бағдар-
лама ларға бөлініп жатқан қаржы тура-
лы шынайы ақпараттан хабардар 
болады.

Бұдан бөлек, мектептердің жұмы-
сын жақсарту шараларын қолға алған 
жөн.

Мұғалімдердің біліктілігін арт-
тыруға және әлеуметтік мәртебесін 
көтеруге көңіл бөлген абзал.

Ұстаздар – ұлттың зияткерлік 
қуаты. Олар білімді ұрпақ тәрбиелеу 
арқылы еліміздің өркендеуіне жол 
ашады. Үздік оқу бағдарламасы, 
заманауи мектептер, озық басқару 
жүйесі болса да, ұстаз білікті болмаса, 
оның бәрі бекер екені анық. Сондықтан 
педагогикалық жоғары оқу орын-
дарына талапты, қабілетті жастарды 
қабыл дауға баса мән беру керек. 
Жалпы, бұл бағыттағы жұмыстың бет-
алысы жақсы, оны жалғастыру қажет.

Баланы мектепке дайындау 
мәселесіне айрықша назар аударған 
жөн. Мектепке дейінгі тәрбие беру 
және оқыту ісіне мемлекетпен қатар 
ата-аналар да жауапты. Сондықтан 
мектепке дейінгі білім беру саласында 
әр балаға бөлінетін қаражат отбасының 
нақты табысына байланысты болуы 
керек. Осылайша, біз білім беру 
жүйесін  одан әрі жетілдіру арқылы 
шын мәнінде мұқтаж азаматтарға 
көмек көрсетеміз және мемлекеттік 
қолдаудың ашық болуын қамтамасыз 
етеміз. Түптеп келгенде, азаматтары-
мыздың  әлеуетін арттырамыз. 

АЛТЫНШЫ. Ұлт саулығын 
нығайту үшін кешенді шараларды 
қолға алып, халықты әлеуметтік 
қолдау жүйесін жаңғырту керек.

Міндетті әлеуметтік медициналық 
сақтандыру жүйесінің енгізілуі ден-
саулық сақтау саласына қосымша 
ресурстар әкеліп, жекеменшік меди-
цинаға зор пайдасын тигізді.

Биыл денсаулық сақтау саласына 
бюджеттен 3,3 триллион теңге қаржы 
бөлінді. Бірақ оның нәтижесі әлі 
көрініп жатқан жоқ.

Медициналық сақтандыру жүйе-
сіне қатысушылар арасында міндет-
тердің дұрыс бөлінбеуі бұрмаланған 
ақпараттың көбеюіне әкеп соқтырды. 

Науқастарға мемлекет кепілдік берген 
қызметтерді ақылы негізде алуды 
немесе бірнеше ай бойы кезек күтуді 
ұсыну жайттары аз емес. Бұған жол 
беруге болмайды.

Бюджеттің мүмкіндігі мен міндет-
темесін ескере отырып, мемлекет 
кепілдік беретін медициналық 
көмектің бірыңғай базалық топтамасын 
жасау қажет. Ал одан асып кеткен 
шығынның бәрі сақтандыру жүйесі 
арқылы төленуге тиіс.

Цифрландыру болмаса, мұндай 
ауқымды өзгерістерді сәтті жүзеге 
асыру мүмкін емес. Бір-біріне 
байланысы жоқ ондаған бағдарлама 
мен ақпараттар базасының орнына 
бірыңғай мемлекеттік медициналық 
ақпарат жүйесін жасау керек.

Жаңа жүйе, меншік түріне қара-
мастан, мемлекеттік тапсырыс ала тын 
медицина мекемелерінің бәріне толық 
бақылау жасалуын және мәліметтердің 
шынайы болуын қамтамасыз етуі 
қажет. Үкімет осы маңызды мәселені 
шешуге дереу кірісіп, бұл бағыттағы 
жұмыстың барысы жөнінде маған 
және депутаттық корпусқа есеп беріп 
отыруға тиіс.

Еліміздегі денсаулық сақтау 
саласын дамыту үшін мемлекеттік-
жекеменшік әріптeстік тетіктері 
арқылы ресурстарды белсенді тарту 
қажет. Өкінішке қарай, шетелдердің 
мемлекеттік-жекеменшік әріптeстікке 
қатысты озық тәжірибелері заңнама-
мызда толық көрініс тапқан жоқ. 
Мұның бәрі жобалардың тиімсіз 
болуына, бюджетке түсетін салмақтың 
тым артуына әкеп соқтырады. Бұл 
тәсілдерді қайта қарап, инвестиция 
тарту үшін ақылға қонымды тарифтер 
ұсыну қажет. Үкімет денсаулық сақтау 
және білім беру саласындағы 
мемлекеттік-жекеменшік әріптестікке 
қатысты жаңа нормативтер мен 
ережелер әзірлеуі керек.

Білікті медицина мамандарының 
тапшылығы – әлі де өзекті мәселе.

Бұл мәселені шешу үшін, ең 
алдымен, медицина саласындағы білім 
сапасын барынша арттырған жөн. 
Соның ішінде грант құнын білім беру 
үдерістерінің деңгейіне қарай саралау 
арқылы белгілеп,  тиімді тарату қажет.

Баршаңызға мәлім, мен бұқаралық 
спортты дамытуға ерекше мән беріп 
отырмын. Жастарымыз дені сау, 
мықты азамат болып өсуі керек. 
Сондықтан ұлт саулығын сақтау үшін 
бұқаралық спорттың маңызы айрықша. 
Жақында мен Олимпиадаға 
қатысушылармен кездестім, спорттағы 
нақты міндеттер мен басымдықтарға 
тоқталдым.

Шын мәнінде, бұл саладағы 
заңнаманы жаңартатын кез келді деп 
ойлаймын. Заңға енгізілетін өзгертулер 
бұқаралық спорт пен балалар спортын 
дамытуға зор серпін береді. Сондай-ақ 
болашақ жеңімпаздар шоғырын 
даярлауға жол ашады. Депутаттар осы 
маңызды заң жобасына айрықша мән 
бергені жөн деп санаймын.

Келесі мәселе. Әлеуметтік тұрғы-
дан осал азаматтарға қолдау көрсету – 
өте маңызды міндет. Сондықтан мем-
лекет әлеуметтік шығыстарды 
біртін деп ұлғайтып жатыр. Қазір 
бюджеттің жартысынан көбі әлеу-
меттік салаға жұмсалады.

Балалы отбасыларды қолдау үшін 
сәби күтіміне өтемақы төлеу мерзімі 
бір жылдан бір жарым жылға дейін 
ұзарды.

Зиянды еңбек жағдайында жұмыс 
істейтін азаматтарға биылдан бастап 
арнайы төлемдер беріліп жатыр. 
«Ұлттық қор – балаларға» ауқымды 
жобасы іске қосылды. 7 миллион 
баланың есепшотына Ұлттық қордың 
табысынан жалпы сомасы 300 
миллиардтан астам теңге аударылды. 
Дегенмен қазір мемлекет тарапынан 
қолдау көрсетілген кезде азаматтардың 
нақты табысы ескерілмей жатқанын 
мойындау қажет. Басқаша айтсақ, 
әлеуметтік қолдауға мүлде мұқтаж 
емес ауқатты отбасылар да мемлекет-
тен көмек алады. Мұндай жайттар аз 
емес. Осыны ескере отырып, халықты 
қолдау тәсілдерін жетілдіре түсу 
қажет. Сондықтан, Үкіметке алдағы 
жылдың басынан бастап «Әлеуметтік 
әмиян» жобасын жүзеге асыруды 
тапсырамын.

Мемлекеттік қолдау, шын мәнінде, 
мұқтаж адамдарға көрсетілуі қажет. 
Бір сөзбен, кез келген әлеуметтік 
көмек әділ, ашық және тиімді болуға 
тиіс. 

ЖЕТІНШІ мәселе. Экологиялық 
ахуалды жақсарту – алдымызда 
тұрған негізгі міндеттің бірі. Біз 
қоғамда қоршаған ортаны 
қорғаудың мән-маңызын кеңінен 
дәріптеуіміз керек.

Халықты экологиялық фактор-
лардың жағымсыз әсерінен сақтау 
қажет. Бизнес өкілдері табиғатты 
қорғау ісіне зор жауапкершілікпен 
қарауы керек. Үкімет пен «Атамекен» 
палатасы осы бағытта нақты шаралар 
қабылдауға тиіс. Бұл салаға озық 
технологияларды кеңінен енгізу жұ-
мысын жалғастыру қажет. Табиғатты 
ластайтын қалдықтарға мониторинг 

жасайтын озық жүйе ойдағыдай 
жұмыс істеуге тиіс.

Қазақстанның бірегей жануарлар 
және өсімдіктер әлемін сақтау мәселесі 
әрдайым өзекті болып қала бермек. 
Мемлекет алдағы уақытта да кең
байтақ даламызды және орманымызды 
өрттен қорғау үшін барлық қажетті 
шараны қабылдайды.

Қазақстанның табиғаты өте бай 
және алуан түрлі. Алайда орман
тоғайлар жеріміздің 5 пайызын ғана 
алып жатыр. Табиғаттың әралуанды
ғын сақтау үшін біз орман алқаптарын 
көбейтуіміз қажет.  Бұл міндет елі
міздің тұрақты әлеуметтікэко номи
калық дамуы үшін де өте маңызды. 
Мен Президент болып сайланған 
күннен бастап осы мәселеге ерекше 
мән беріп келемін.

Елімізді көгалдандыру жұмысының 
қарқыны жаман емес. Тоқтап қалмай, 
оны жалғастыру қажет. «Семей 
орманы» аясында орман тұқым бағы 
бар. Бұл – Орталық Азиядағы халық
аралық озық талаптарға сай көшет 
өсіретін бірденбір кешен. Осы жобаны 
басқа да орманды аймақтарда жүзеге 
асырған абзал.

Ормантоғайды көбейту бүкіл елді 
жұмылдыратын нағыз халықтық 
идеяға айналуы керек. Сондықтан ел 
ішінде ауқымды ақпараттықтүсіндіру 
жұмыстарын жүргізген жөн.

Баршаңызға мәлім, елімізде 
көктемнен бері «Таза Қазақстан» 
жалпыұлттық экологиялық акциясы 
жүріп жатыр. Бұл – тұтас халықты 
ұйыстырған берекелі бастама.

«Таза Қазақстан» шарасына бір
неше айдың ішінде 3 миллионға жуық 
азамат атсалысты. Жүздеген мың 
үйдің ауласы тазартылды, 1 миллион 
тоннадан астам қоқыс жиналды. 
Осындай игі шаралардың арқасында 
қоғамда жаңа мәдениет, жаңа қоғамдық 
этика орнығып келеді. Мұны туған 
елге деген сүйіспеншілік, жанашырлық 
деуге болады. Ұлттың жаңа сапасы 
осындай нақты шаралар арқылы 
қалыптасады. Бұл – уақытша науқан 
емес. Осы маңызды жоба жыл бойы 
жалғаса беруге тиіс. Себебі, шынын 
айтқанда, кейбір санасыз азамат
тарымыз табиғатты, көшелерді әлі де 
ластап жатыр. Осындай адамдардың 
әрекетіне заң бойынша тосқауыл қою 
керек. Бір сөзбен, қоршаған ортаның 
тазалығы әркімнің күнделікті 
дағдысына айналуы қажет.

Халқымыздың бойында жақсы 
қасиеттер өте көп. Мысалы, өзге елдер 
бізді қонақжай, ақкөңіл халық ретінде 
біледі. Дәл солай тазалық жұртымыз
дың қанына, жанына сіңген қасиет 
болуы керек.

«Таза Қазақстанның» аймақтарда 
сапалы жүзеге асуына әкімдер тікелей 
жауапты. Олар жұртқа істің мән
маңызын түсіндіріп, жұмысты дұрыс 
үйлестіруге міндетті.

Аймақ басшысы шаруашылықпен 
ғана айналыспайды. Әкім қоғамдық, 
рухани мәселелерді әрдайым назарда 
ұстауға тиіс. Әрбір басшы елмен етене 
жұмыс істеуі керек, тұрғындармен 
сенімді байланыс орнатуы қажет. 
Сонда жұрт та оның бастамаларын 
қолдайды, ел үшін пайдалы іске 
жұмыла кіріседі. Әкімнің абырой
беделі дегеніміз де – осы.

СЕГІЗІНШІ. Мемлекеттік 
басқару ісінің тиімділігін барынша 
арттыру керек.

Мен «Халық үніне құлақ асатын 
мемлекет» тұжырымдамасын ұсын
ғалы бес жылдан астам уақыт өтті. 
Осы уақыт ішінде қоғам мен билік 
құрылымдары арасындағы қарым
қатынас мәдениетін өзгерте алдық. 
Пікір білдірудің бірқатар тиімді тетігі 
және түрлі диалог алаңдары пайда 
болды. Мемлекеттік қызметшілердің 
азаматтармен тікелей сөйлесуі қалып
ты жағдайға айналды. Бұл тұжы
рымдама мемлекеттік қызметшілер 
мінезқұлқының жаңа моделін қалып
тастырды. Олар жауапкершілікпен, 
про активті, ашық және тиімді жұмыс 
істей бастады.

Дегенмен мемлекет пен қоғам 
арасындағы диалогтың сапасын одан 
әрі арттыра түсу үшін бәріміз адал әрі 
әділ болуымыз, тек заң аясында әрекет 
етуіміз, берген уәдеміз бен ісіміз үшін 
жауап бере білуіміз керек.

Біз талқыланып жатқан мәселе
лердің мәнжайын біле бермейтін, тым 
асыра сілтеуге бейім тұратын 
популистердің қоғамдағы кейбір 
бастамаларды іліп алып, өз мүддесіне 
бұрып әкететінін көріп жүрміз. Мұның 
демократияға еш қатысы жоқ.

Өтініштерді қарауға қатысты 
жұмыстың бірыңғай экожүйесі 
қалыптаса бастағаны өте маңызды. 
Бұл жүйе халықтың қажеттілігі мен 
талаптілегін нақты біліп отыруға 
мүмкіндік береді. Мемлекеттік 
органдар өз жұмысын жетілдіру үшін 
азаматтардың өтініштерін талдауға 
көбірек назар аударуға тиіс.

Азаматтарымыздың соңғы 
жылдардағы тағы бір талабы – 
әкімдерді тікелей сайлау жүйесін 
енгізу. Бұл талап та орындалды.

Ауыл әкімдерін тікелей сайлау 
жүйесі 2021 жылы енгізілді. Содан 
бері 2,5 мыңға жуық әкім сайланды. 
Бұл – барша ауыл әкімдерінің 90 
пайызға жуығы деген сөз. Қалғандары 
әкімнің өкілеттік мерзімі аяқталған 

кезде өз ретімен сайлана береді. Жаңа 
әкімдердің 60 пайызы бұрын мемле
кеттік қызметте  жұмыс істемеген.  
Олардың арасында әртүрлі кәсіп 
иелері, түрлі партия өкілдері бар. 
Орташа жасы – 46 жас. Бір сөзбен 
айтсақ, халық өзі таңдаған әкімдердің 
құрамы едәуір жаңғырды.

Былтыр күзде алғаш рет аудан 
және облыстық маңызы бар қала 
әкімдерін сайлай бастадық. Барлық 
облыста 45 әкім жаңа тәсілмен 
сайланды. Біз сайлау нәтижесін және 
сайланған әкімдердің жұмысын жан
жақты зерделедік. Соның қорытын
дысы бойынша түбегейлі шешім 
қабылдадық. Келесі жылдан бастап 
жаңа жүйеге біржола көшеміз. Бұдан 
былай аудан және облыстық маңызы 
бар қалалардың әкімдері тікелей 
сайлау арқылы ғана қызметке келеді. 
Әкімдердің өкілеттік мерзімі аяқта
луына қарай, яғни ротация мерзімі 
жеткенде сайлау біртіндеп өткізіле 
береді. Бұл да – саяси жүйені рефор
малау ісіндегі кезекті маңызды қадам. 
Саяси реформа – бірреттік науқан 
емес. Мемлекеттің дамуына қажет 
болса, реформалар осылай үздіксіз 
жалғаса береді.

Мемлекеттік қызметшілердің 
білік тілігін арттыру мәселесі әлі де 
өзекті. Үміткерді кызметке тағайын
даған кезде оның кәсіби және мораль
дық қасиеттерін мұқият ескерген жөн. 
Бұрынғы жұмысын қалай атқарғаны 
да қаперде болуы керек. Меритократия 
қағидаттарынан ешкім бас тартқан 
жоқ. Бұл бағыттағы жұмыстың аяқ 
алысы жаман емес. Қазір мемлекеттік 
органдардың бәрі кадр жөніндегі 
бірыңғай ақпараттық жүйеге көшті.

Енді Үкімет пен Мемлекеттік 
қызмет істері агенттігі бюджеттен 
қаржыландырылатын мекемелердің 
кадр мәселесіне қатысты жұмысын 
толық автоматтандыруы керек.

ТОҒЫЗЫНШЫ. Қоғамда заң 
мен тәртіп идеологиясын терең 
орнықтыру қажет.

Цифрлық технологиялардың күн
делікті өмірімізге жаппай енуі түрлі 
алаяқтардың көбеюіне әкеп соқтыруда. 
Оған бәріміз куә болып отырмыз. 
Сондықтан, қазір қаржы және 
экономика негіздерін білу, қарапайым 
цифрлық дағдыларды меңгеру аса 
маңызды болып тұр. Осы ретте 
«Amanat» партиясы ұсынған «Қарыз
сыз қоғам» жобасын атап өткім келеді. 
Азаматтардың қаржылық сауатын 
арттыруға арналған осы жобаға 
былтыр 65 мың адам қатысты. Ал 
биыл одан да көп адам қатысады.

Мектептерде, жоғары оқу орын
дарында қаржылық және цифр лық 
сауаттылық негіздерін үйре тетін білім 
бағдарламасын енгізу қажет. Бұл 
жұмысты Үкімет қаржы саласын 
реттеу органдарымен бірге атқаруы 
керек. Мұның бәрі азамат тары мыздың 
әртүрлі алаяқтардың құрығына түсіп 
қалмауына мүмкіндік береді.

Құзырлы органдардың бәрі заңға 
бағынатын жұртқа зардабын тигізіп 
жатқан алаяқтыққа және сол сияқты 
басқа да заңсыз әрекеттерге  қарсы  
батыл шаралар қабылдауға тиіс.

Қазір «Құқық бұзушылықтардың 
алдын алу туралы» заң жобасы 
әзірленіп жатыр. Осы заңның 
талаптарын орындау үшін қоғам мен 
мемлекеттік аппарат күш жұмылдыруы 
керек. Сонда ғана жағдайды түзетіп, 
заң үстемдігін және азаматтардың 
қауіпсіздігін қамтамасыз ете аламыз.

Кез келген қоғамның, соның ішінде 
біздің қоғамның да басты ұғымдарға 
негізделген сұраныстары – әділдік 
және қауіпсіздік. Осы негізгі сұраныс
тардың толығымен өтелуі мемлекеттің 
тиімді жұмыс істейтінін айқын 
көрсетеді.   

Елімізде ауқымды реформалар 
кезеңкезеңімен жүзеге асырылып 
жатыр. Саяси жаңғырудың нәтиже
сінде азаматтарымыздың өз ойы мен 
пікірін ашық айтып, мемлекеттік 
шешім дер қабылдау үдерісіне арала
суына жол ашылды. Сондайақ әлеу
меттікэкономикалық тұрғыдан терең 
өзгерістер жасалып жатыр.

Азаматтарымыздың құқығын 
қорғау саласында кешенді шараларды 
қолға алдық. Негізгі мақсат – әділетті 
қоғам құру және соның арқасында 
дамудың сара жолына түскен озық ел 
болу. Сондықтан біз осы бағыттағы 

маңызды реформаларды жалғас тыра
мыз, жүйелі жұмысты тоқтатпаймыз.

Тағы бір мәселе – азаматтардың 
қауіпсіздігі. Жеке адамнан бастап 
тұтас қоғамның қауіпсіздігін қамта
масыз ету – мемлекет үшін страте
гиялық маңызы бар басымдық.

Көптеген елде, тіпті кейбір дамыған 
мемлекеттердің өзінде қылмыс пен 
тәртіпсіздік өршіп тұрғанына қара
мастан, біз соңғы жылдары қауіпсіз 
қоғам құру жолында едәуір жетістікке 
жеттік. Көшедегі, қоғамдық орындар
дағы қылмыс пен заңсыздық тыйылып 
келеді. Дегенмен арқаны кеңге салуға 
болмайды.  

Менің басты міндетімнің бірі – 
Қазақстанды қауіпсіз әрі жайлы елге 
айналдыру. Құқық қорғау органдарына 
және басқа да жауапты мекемелерге 
азаматтардың қауіпсіздігін барынша 
қамтамасыз ету жүктелді.

Ішкі істер министрлігі ұсақ бұза
қылық пен вандализмнен бастап, 
шетелдіктердің заңсыз көшіп келуіне 
және басқа да ауыр қылмыстарға қатаң 
тосқауыл қойып, дереу жолын кесуге 
міндетті. Құқықтық мемлекетте қыл
мыс әлеміне орын жоқ, қарақ шылықты 
түптамырымен жою қажет. Түрлі 
экстремистердің, оның ішінде әсіре 
діншілдердің де елге іріткі салатын 
әрекеттеріне қатысты ұстаным дәл 
осындай болуға тиіс.

Құқық қорғау органдары кәсібилік, 
батылдық және табандылық танытуы 
керек.

Жол апаттары қоғамның зор 
алаңдаушылығын туғызып отыр. Жыл 
басынан бері жолкөлік оқиғасынан 
1300ден астам адам қаза болып, 16 
мыңнан астам азамат зардап шекті. 
Адамдар күн сайын жол үстінде қазаға 
ұшырап жатыр. Олардың арасында 
тұтас отбасылар да бар.

Жолкөлік инфрақұрылымын жақ
сарту және интеллектуалдық жүйе ні 
енгізу арқылы жол қауіпсіздігін 

қамтамасыз етуге болады. Бұл – 
жергілікті ғана емес, республикалық 
жолдарға да қатысты мәселе.

Осы салаға жауапты мекеме 
автокө ліктердің техникалық жағ
дайына тиісті бақылау жасауы қажет.

Жүргізушілерді даярлау деңгейінің 
де төмендеп кеткені жасырын емес. 
Жүргізуші куәлігін арнайы оқымайақ 
алатын жайттар бар. Үкімет, әкімдер, 
Ішкі істер министрлігі батыл қадам 
жасауы керек. Депутаттар бұл мәселені 
назарда ұстауға тиіс.

Әскер қатарында заң мен тәртіптің 
сақталуы – айрықша маңызды міндет.

Жастар әскерге Отан алдындағы 
борышын өтеуге барады. Жас сарбаз
дарымыз өз міндетін алаңсыз орын
дауы үшін әскер қатарында, ең алды
мен, темірдей тәртіп болуға тиіс. 
Қарулы күштер мен басқа да күштік 
құрылымдар осы талапты мүлтіксіз 
орындауы қажет. Әр атаана әскерге 
кеткен баласын мемлекетке сеніп 
тапсырады. Сондықтан сарбаздардың 
денсаулығы мен қауіпсіздігіне, ең 
алдымен, армия басшылығы және 
құқық қорғау мекемелерінің басшы
лары жауапты.

Тағы бір маңызды міндет – есірткі 
саудасына және нашақорлыққа қарсы 
күрес. Бұл – ұлттың генетикалық 
қорын аман сақтап қалу мәселесі деген 
сөз. Біз осыған дейін қажетті 
заңнамалық шараларды қабылдадық. 
Бірақ нақты нәтижеге қол жеткіздік 
деуге әлі ерте. Әрбір мемлекеттік 
құрылым, әсіресе, құқық қорғау 
органдары тиімді жұмыс істеп жатыр 
деп айта алмаймыз. Есірткі мәселесі 
ушығып барады.

Біз заң мен тәртіп, білім мен парасат 
үстемдік ететін қоғам құруымыз керек. 
Азаматтары, әсіресе жастары мәде
ниетті, жаңашыл әрі жасампаз ұлттың 
ұпайы түгел. Сондықтан біз өркениетті 
ел болуға кедергі жасайтын жағымсыз 
әдеттерден арылуымыз керек. Мен бұл 
туралы Ұлттық құрыл тайдың отыры
сында айттым. Елдің болашағына 
кесірін тигізетін бес кеселге тоқталдым. 
Содан бері біршама жұмыс атқарылды. 
Ванда лизмге, лудоманияға тосқауыл 
қоятын заңдар қабылданды. Вейпке, 
яғни электронды темекіге тыйым 
салынды. Қабылданған шаралардың 
нәти жесі қазірдің өзінде көрініп жа
тыр. Әлеуметтік кеселдің бәрімен 
тұтас жұрт болып жұмыла күресу 
қажет.

Халқымыз қашанда кең пейілімен, 
толеранттылығымен ерекшеленген. 
Еліміздің басты құндылығы – бірлік 
пен келісім ең алдымен, осы қасиет
тердің арқасында сақталып отыр. 
Қазақстанда тіліне, дініне, ұлтына, 
әлеуметтік жағдайына және басқа да 
себептерге байланысты ешкімге 
ешқан дай қысым жасалмайды, жаса
луы да мүмкін емес. Әрине, мұндай 
жайттар аратұра кездеседі. Бірақ бұл 
көбіне жекелеген адамдардың сауат
сыздығы мен жауапсыздығынан болып 
жатады. Құқық қорғау органдары әр
дайым заң арқылы мұндай оқиғалардың 
жолын кеседі.

Бұған қоса бізге белгілі кейбір теріс 
пиғылды адамдар, оның ішінде 
шетелде жүргендер де бар, мәселені 
ушықтыру арқылы қоғамдық пікірге 
ықпал еткісі келеді, елімізге орынсыз 
шүйлігеді.

Қазақстанның қоғамында да, 
билігінде де ешқандай «фобия» бұған 
дейін болған емес, қазір де жоқ, 
болашақта да болмайды. Сондықтан 
ақша үшін ел ішіне іріткі салуды 
көздейтін мұндай жымысқы әрекет
терден түк шықпайтыны анық. 

Біз үйлесімді, әділетті әрі тұрақты 
қоғам құру ісін жалғастыра береміз.

Біз – озық ойлы ұлтпыз. Сондықтан  
алысты көздеп, түрлі арандатушылық 
әрекеттерден биік тұруымыз, 
парасатты ел екенімізді танытуымыз 
және тек заңға арқа сүйеуіміз керек.

Ылғи да кейін қайырылып, өткен
мен өмір сүруге, бұрынғы жүйеден 
немесе саяси тұлғалардан кінә іздей 
беруге болмайды. Өз халқыңның 
тарихын білу керек, бірақ одан тек 
еңсеңді түсіріп, өзгеге өкпе артуға 

себеп іздемеу қажет. Қандай қасіретті 
болса да, өткен оқиғалардан, ең 
алдымен, тағылым ала білген жөн. Біз 
келешекке сеніммен көз тігіп, еліміздің 
өсіпөркендеуі мен дамуын ойлауымыз 
қажет. Мен бұл туралы үнемі айтып 
келемін.

Тағы да қайталап айтамын: біздің 
қоғамымызда заң мен тәртіп үстемдік 
құруға тиіс. Бұл – бүкіл қоғамның 
және әр адамның қауіпсіздігін қамта
масыз етуге қатысты ең басты талап. 
Біз сонда ғана Әділетті, Таза және 
Қауіпсіз Қазақстанды құра аламыз. 
Осы стратегиялық мақсатымызға жету 
үшін еліміздің бейбіт өмір сүруіне 
және тұрақты дамуына қолайлы 
сыртқы жағдай қалыптастыруымыз 
қажет. Бұл – қазіргі аса күрделі гео
саяси ахуал кезінде өте жоғары кәсіби
лікті талап ететін дипломатияның 
міндеті.

Қазақстан бейбіт және теңгерімді 
сыртқы саясатты қатаң ұстанып келеді. 
Еліміздің егемендігі мен тәуелсіздігін 
нығайту, шетелдегі азаматтарымыздың 
құқықтарын қорғау, ұлттық мүдде
лерімізді ілгерілету, экономикаға 
инвес  тиция тарту – дипломат тары
мыз  дың басты міндеті. Қазақстан 
Бірік кен Ұлттар Ұйымының Жарғы
сын қатаң ұстана отырып,  көпжақты 
ынтымақтастық орнатуға қашанда 
дайын екенін паш етіп келеді. Еліміз 
халықаралық қауіпсіздік және тұрақ
тылық мәселелерін шешуге белсенді 
атсалысады.

Біз Біріккен Ұлттар Ұйымы мен 
басқа да халықаралық ұйымдардың 
терроризмге, экстремизмге, заңсыз 
көшіқонға, климаттың өзгеруіне және 
өзге де қауіпқатерлерге қарсы күресу 
жолындағы талпыныстарын құп
таймыз. Сондайақ Біріккен Ұлттар 
Ұйымының бітімгерлік қызметін, 
қару сыз дануға қатысты бастамаларын 
барынша қолдаймыз, қарулы қақты
ғыстарды дипломатиялық жолмен 
шешу қажет деп санаймыз.

Астанада Қазақстанның төраға
лығымен Азиядағы өзара ісқимыл 
және сенім шаралары жөніндегі 
кеңеске, Тәуелсіз Мемлекеттер Дос
тас  тығына, Шанхай ынтымақ тастық 
ұйымына, Түркі мемлекеттері ұйы
мына мүше елдер басшыларының сам
миттері сияқты бірқатар маңызды 
халықаралық ісшара өтті. Бізге қолдау 
көрсеткені үшін одақтастарымыз бен 
серіктестерімізге шынайы ризашылы
ғымызды білдіреміз.

 
Құрметті отандастар!
Қазір әлемде қандай түбегейлі 

өзгерістер болып жатқанын білесіздер. 
Экономикалық, саяси, климаттық 
және басқа да жаһандық, аймақтық 
ауқымдағы қауіпқатерлер аз емес. 
Осындай жағдайда күнделікті шаруа
мен қатар стратегиялық маңызы бар 
көптеген мәселені шешуімізге тура 
келеді. Әрине, бір мезетте барлығына 
бірдей ресурсымыз жетпейтіні анық.

Ешкім де бәрін табан астында 
өзгерте алмайды. Жылдар бойы 
шешімін таппай келген мәселелер бар. 
Біз ештеңені жасырмай, бәрін бүкпесіз 
ашық айтамыз. Қаншалықты күрделі 
болса да, барлық мәселені жүйелі әрі 
батыл түрде шешіп келеміз.

Алдымызда ауқымды жұмыс тұр. 
Тұрақты әлеуметтікэкономикалық 
өрлеуді қамтамасыз ету, азаматтардың 
жасампаздық әлеуетін толық ашу және 
халықтың әлауқатын арттыру – 
мемлекеттің маңызды міндеті.

Үкімет мүшелері, әкімдер, депу
таттар және барша қоғам өкілдері 
әрдайым отаншылдық идеясына адал 
болуға тиіс. Әр іс елге деген жана
шырлық ниетпен жасалуы керек. 
Әрбір қадамымыз елге пайдасын 
тигізуі қажет. Біз еліміздің байлығын 
үнемдеп пайдалансақ, табанды еңбек 
етсек, салық төлесек, өз өнімдерімізді 
сатып алатын болсақ, түрлі жобаларға 
инвестиция салсақ, мемлекетіміздің 
қуатын арттыра түсеміз. Демек Отаны
мызға да, отбасымызға да пайдамыз 
тиеді  деген сөз.

Біз қиындықтарға мойымай, бар
лық мәселені біртіндеп, байыппен 
шешуіміз керек. Мұның бәрі халықтың 
тұрмыстіршілігіне ғана емес, қазіргі 
бұлыңғыр замандағы еліміздің 
тағдырына да тікелей әсер етеді.

Біздің ұзақ мерзімге арналған даму 
жолымыз – айқын. Биік мақсаттарымыз 
бар. Оған жету үшін, ең алдымен, ел 
бірлігін сақтай білуіміз керек. Бір
бірімізге қолдау білдіріп, құрмет 
көрсетуіміз қажет.

Біз – берекелі бірліктің арқасында 
түрлі сынақтан сүрінбей өткен халық
пыз. Алдағы уақытта да солай болмақ. 
Бәріміз бір ел болып, әділетті және 
дамыған Қазақстанды бірге құрайық. 
Сонда әркім өз елінің кірпіші болып 
қаланып, арманмұратына жете алады.

Әр адамға және баршаға бірдей 
мүмкіндік беретін мемлекетті, яғни 
Әділетті Қазақстанды болашақ 
ұрпаққа аманат ету – баршамызға 
ортақ міндет. 

Мен Мемлекет басшысы ретінде 
осы міндетті орындауға бар күш
жігерімді саламын. Сіздер де ортақ 
мақсатқа жету үшін табанды еңбек 
етесіздер деп сенемін.

Қастерлі Отанымыз – Қазақстан 
өркендей берсін!

Халқымыз аман болсын!
akorda.kz

«ӘДІЛЕТТІ ҚАЗАҚСТАН: 
ЗАҢ МЕН ТӘРТІП, ЭКОНОМИКАЛЫҚ ӨСІМ, ҚОҒАМДЫҚ ОПТИМИЗМ»

Президент еліміздің әлеу
меттікэкономикалық дамуына 
әсер ететін нақты 9 бағдарды 
айқындап берді. Соның ішінде 
денсаулық сақтау саласына 
қатысты да орамды ой айтылып, 
нақты міндеттер жүктелді. 
Медицина саласының өкілі, 
дәрігер ретінде бұл мені бейжай 
қалдырмады. 

Мәселен, ұлт саулығын 
нығайту үшін кешенді 
шараларды қолға алып, халықты 
әлеуметтік қолдау жүйесін 
жаңғырту керектігі айтылды. 

«Биыл денсаулық сақтау 
сала сына бюджеттен 3,3 трил
лион теңге қаржы бөлінді. Бірақ, 
оның нәтижесі әлі көрініп жатқан 
жоқ. Медициналық сақтандыру 
жүйесіне қатысу шылар арасында 
міндеттердің дұрыс бөлінбеуі 
бұрмаланған ақпараттың көбе
юіне әкеп соқтырды. Науқас
тарға мемлекет кепілдік берген 
қызметтерді ақылы негізде 
алуды немесе бірнеше ай бойы 
кезек күтуді ұсыну жайттары аз 
емес. Бұған жол беруге 
болмайды. Бюджеттің мүмкіндігі 
мен міндеттемесін ескере 
отырып, мемлекет кепіл дік бере
тін медициналық көмектің 

бірыңғай базалық топтамасын 
жасау қажет. Ал одан асып 
кеткен шығынның бәрі сақтан
дыру жүйесі арқылы төленуге 
тиіс. Цифрландыру болмаса, 
мұндай ауқымды өзгерістерді 
сәтті жүзеге асыру мүмкін емес» 
деп атап өтті Мемлекет басшысы. 

Сонымен бірге білікті 
медицина мамандарының тап
шылығы  әлі де өзекті мәселе 
екені айтылды. Бұл мәселені 
шешу үшін, ең алдымен, 
медицина саласындағы білім 
сапасын барынша арттырып, 
соның ішінде грант құнын білім 

беру үдерістерінің деңгейіне 
қарай саралау арқылы белгілеп, 
тиімді тарату қажет. 

Тағы бір мәселе АЭС салуға 
қатысты. Халық арасында АЭС 
салуды құптайтындар да, қар
сылар да баршылық. Әлеуметтік 
желілерде бұл тұрғыда көптеген 
пікірлер айтылып жатыр. Қасым
Жомарт Тоқаев бұған қатысты 
алдағы 6 қазанда референдум 
өтетінін жариялады. 

Сондайақ әлеуметтік тұр
ғыдан осал азаматтарға қолдау 
көрсету мақсатында Үкіметке 
алдағы жылдың басынан бастап 
«Әлеуметтік әмиян» жобасын 
жүзеге асыруды тапсырды. Оған 
қоса кәсіптік білім беруді 
реформалау қажеттігін айтып, 
келер жылды «Жұмысшы 
мамандықтар жылы» деп 
жариялайтынын жеткізді. 

Жалпы Жолдауда көтерілген 
мәселелердің барлығы халықтың 
тұрмыстіршілігі, әлеуметтік
экономикалық дамуы, өмір сүру 
сапасын жақсарту үшін өте 
маңызды. 

Абдулла ШҮЛЕНБАЕВ, 
денсаулық сақтау 

саласының ардагері

Қазақстан Президенті Қасым
Жомарт Тоқаев «Әділетті 
Қазақстан: заң мен тәртіп, эконо
микалық өсім, қоғамдық опти
мизм» аталатын Жолдауын жария 
етті.

Жолдауды тыңдап, өмірімізге 
өзгеріс әкелетін тың бастамаларды 
танып, көңілімізге жақсы әсер 
қалдырғандығын жасырмаймыз.

Мемлекет басшысының әрбір 
Жолдауынан халықтың қоғам 
өміріне қатысты жаңа серпіліс 
күтетіні анық. Бүгінгі күн осындай 
үдеден шықты деп білемін.

Қоғамның, халық тұрмысының 
дами түсуі үшін кәсіптің жағдайын 
түзету керек екендігі жеткілікті 
айтылып жүр. Ал отандық өнім 
нарығына жол ашатын кәсіп
керлердің күні банкке байлаулы. 
Олар банкке қоятын кепілдік пен 
төлейтін өсімнің көптігінен еткен 
еңбектің қарымын қайтара 
алмайды. Дәл осыған қатысты 

Президент: «Ақшанесие саясаты 
мен фискалды саясаттың арасын
дағы үйлесімсіздікті жою қажет.

Қазір нақты секторға несие әлі 
де ойдағыдай берілмей жатқанын 
ашық айтуымыз керек. Шағын 
және орта бизнесті жеткілікті 
қаржыландыру мәселесі де 
шешімін тапқан жоқ. Бұл жағдай 

еліміздегі іскерлік ортаның 
белсенділігіне, экономиканың 
тұрақ ты лығына және дәйекті 
дамуына кедергі келтіріп отыр. 
Үкімет пен Ұлттық банк бірлесіп, 
осыған қатысты оңтайлы шешімдер 
ойластыруы керек. Банктердің эко
номикаға кө бірек қаржы құюына 
жағдай жасау қажет» деді.

Бұл үлкен бетбұрыс, үмітке 
толы жаңалық.

Сонымен бірге жеке қарыз 
алушылар жағдайына қатысты да 
мемлекеттік тұрғыдан мән берілуі 
халық тұрмысына алаңдаудың 
алдың ғы шарттарының бірі деп 
санаймын. 

«Қазір көптеген азаматтың 
мойнын да бірнеше несие бар екені 
жа сырын емес. Бұл – өте өзекті 
мәселе, қоғамдық қатер десек те 
болады. Сондықтан осы бағытта 
ар найы заңдар қабылданды. 
Халықтың әлауқатын жақсартуға 
септігі тиетін басқа да көптеген 

шара қолға алынды. Сіздер бұл 
жұмыспен тікелей айналысып, 
халықпен әр дайым тығыз 
байланыста бол дыңыздар. Мұның 
бәрі «Халық үніне құлақ асатын 
мемлекет» қағидасын орнықтыруға 
ықпал ететіні сөзсіз» деген 
Мемлекет басшысы билік орын
дарының халықпен тікелей жұмыс 
істеуіне тағы да баса назар аударды.

Шындығында, билік халықпен 
тығыз араласуы керек. Қоғамға 
ашынушылардың өршуі алшақ
таудан пайда болады. 

Жалпы алғанда, Жолдауда 
еліміздің саяси және әлеуметтік
экономикалық даму келешегімен 
байланысты мәселелер қамтылды.

Енді халыққа жаңа жобалардың 
игілігін көру күні де алыс емес деп 
есептейміз.

Әріп ХОЖБАНОВ,
облыстық қоғамдық 

кеңес төрағасы

ЖҰМЫСШЫ 
МАМАНДЫҚТАРЫНА 
ҚҰРМЕТ ЖОҒАРЫ 
БОЛУЫ КЕРЕК

Мемлекет басшысы ҚасымЖомарт Тоқаев осы 
Жолдауда 2025 жылды «Жұмысшы мамандықтары 
жылы» деп жариялайтынын мәлімдеді. Осы уақыт 
ішінде техникалық және кәсіби білім беру жүйесін 
реформалау қажет екенін атап өтті. Сондайақ 
жұмысшы мамандықтарын дәріптеу арқылы ғана 
қоғамда еңбекқор және нағыз маман болу идеясын 
насихаттауға болатынын жеткізді. 

Өз басым бұл ұсынысты өте дұрыс деп 
есептеймін. Өйткені соңғы уақытта елімізде заңгер 
мен экономист болғысы келетіндердің қарасы 
көбейді. Мектеп бітірген жастар жаппай жоғары оқу 
орнында оқып, оны бітіргесін жайлы кабинетте 
отырғысы келеді. Бірақ бәріне бастық болу қайда?! 
Сондықтан жұмысшы мамандықтарға да сұраныс 
жоғары болатындай жағдай жасап, бұған жастардың 
назарын бұру керек. Мысалы, құрылыс саласына 
электрші, монтаждаушы, қаптауыш материалдармен 
жұмыс істейтін шеберлер, жұмысшылар ауадай 
қажет. Ендеше, мұндай мамандық иелерінің адал 
еңбегін ел арасында кеңінен насихаттауға тиіспіз. 

«Біздің қоғамда еңбекқорлық, кәсібилік сияқты 
қасиеттер өте жоғары бағалануға тиіс. Өз кәсібін 
жетік меңгерген мамандар ұлт сапасын арттырады. 
Сондықтан біз еңбек адамының мәртебесін көтеріп 
жатырмыз. Бұл бағыттағы жұмыс тоқтамайды, 
жалғаса береді. Жұмыстың жаманы жоқ, кез келген 
еңбек қадірлі. Ең бастысы, әркім жауапкершілікті 
терең сезініп, өз міндетін сапалы атқаруға тиіс», – 
деді Президент. 

Мемлекет басшысы бұл «Адал азамат – Адал 
еңбек – Адал табыс» қағидатына толық сай келетінін, 
адал әрі табанды еңбегімен табысқа жеткен адамдар 
қашанда құрметті, сыйлы болуы қажет екенін баса 
айтты. Осы орайда жұмысшы мамандықтардың 
беделін көтеру үшін оқу орындарындағы кәсіптік 
бағытбағдар беру жүйесіне жаңаша көзқарас керек 
деп есептеймін. 

Имамзада ШАҒЫРТАЕВ,
Қазақстанның Еңбек Ері

ҮЛКЕН БЕТБҰРЫС, 
ҮМІТКЕ ТОЛЫ ЖАҢАЛЫҚ

ӨМІР САПАСЫ 
ӨЗГЕРІСТЕРГЕ БАЙЛАНЫСТЫ

ЖАҢАШЫЛДЫҚ 
ӨРІСТІ КЕҢЕЙТЕДІ

Мемлекет басшысы ҚасымЖомарт 
Тоқаевтың Қазақстан халқына Жолдауы 
қоғамда маңызды рөл атқарады және ел 
дамуының стратегиялық бағыты 
ретінде әрекет жасайды. 

Осы жылғы «Әділетті Қазақстан: 
заң мен тәртіп, экономикалық өсім, 
қоғамдық оптимизм» атты Жолдауда 
саяси, эконо микалық және әлеуметтік 
реформалардың өзекті бағыттары 
айқындалды. Әрбір бағыттағы мақсат
міндеттер келешегіміз үшін жұмыс 
істеуге жұмылдырады, еліміздің даму 
траекториясын нығайта түседі.

Жолдауда экономиканы білікті 
кадрлармен қамтамасыз ету ең өзекті 
міндет екендігі айтылды. Расында да, 
білімді және білікті жұмыс күші 
экономикалық өсу мен дамудың негізі. 
Салалар дамып, әлемдік экономикада 
технологиялық прогресс өзгерген 
сайын жоғары білікті мамандарға 
сұраныс артып, білім беру мен оқыту 
жүйесін еңбек нарығының қажет
тіліктеріне сәйкестендіру қажеттігі 
туындайды. Шетелдің белгілі 23 жоғары 
оқу орнының жұмыс жүргізе бастауы 
білім беру жүйесінің сапасы мен 
жаһандық бәсекеге қабілеттілігін 
арттыру жөніндегі еліміздің страте
гиялық бастамасы деп ойлаймын. 

Бұл қадам бірнеше маңызды 
артықшылықтар әкеледі: біріншіден, 
белгілі шетелдік университеттер елдегі 
академиялық стандарттарды арттыруға 
үлес қосады. Озық оқу бағдарламалары, 
оқытудың инновациялық әдістері, 
жаңғырған ғылымизерттеу және 
тәжірибелікконструкторлық жұмыстар 
жергілікті университеттердегі білім 
сапасын арттыруға көмектеседі. Екін
шіден, Қазақстан студенттері енді елден 
шықпайақ халықаралық стандарттарға 
сай білім алуға мүмкіндік алды. 
Жаһандық білім мен озық тәжірибеге 
қол жеткізу түлектерді әлемдік еңбек 
нарығының талаптарына жақсырақ 
дайындай алады. Үшіншіден, шетелдік 
университеттер жергілікті иннова
циялық экожүйелерді дамытуға ықпал 
ете алатын күшті зерттеу бағдар
ламаларына ие. Бірлескен зерттеу 
бастамалары экономикалық өсімді 
ынталандырып, жаңа технологиялық 
жетістіктерге әкелуі ықтимал. Төр
тіншіден, халықаралық универ
ситеттердің болуы мәдени алмасу мен 
әралуандылықты арттыратын орта 
құруға ықпал жасайды. Мұндай ықпал 
студенттердің ойөрісін кеңейтіп, 
мәдениетаралық қарымқатынас дағды
ларын жетілдіреді және жаһанданған 
әлемде жұмыс істеуге дайындайды. 
Бесіншіден, жоғары білім беруді 
ықпалдастырудың экономикалық оң 
әсері бар. Бұл процесс Қазақстанға 
жергілікті экономикаға үлес қосатын 
шетелдік студенттерді тарта алады. 
Сондайақ әлемдік деңгейдегі ірі 
компаниялар елде білімді және жаһан
дық көзқарастағы білікті кадрлар бар 
екенін көріп, инвестициялауға ынта
лануы мүмкін.

Білім, оқыту және үздіксіз кәсіби 
дамуға инвестиция құю ілгерілеуге 
негіз болатыны сөзсіз. Осы мақсатқа 
басымдық беру арқылы еліміз адами 
капиталды жақсарта алады, біліктілік 
тапшылығын азайтып, икемді және 
серпінді экономика құра алады.

Мұрат НАСИМОВ, 
саяси ғылымдарының 

кандидаты, 
қауымдастырылған профессор

Әдеттегідей алтын күз жаңа саяси 
науқанмен басталды. Парламент 
Палаталарының бірлескен отырысы 
Мемлекет басшысының Жолдауымен 
ашылды. 

Жалпы Жолдау мазмұнына талдау 
жасар болсақ, адамдардың бойындағы 
жаңа әдеттер мен дағдылардың 
қалыптасуы, жаңа құндылықтардың 
орнығып жатқан кезеңдегі жүзеге 
асырылып жатқан әлеуметтікэко
номикалық реформаларға басымдық 
берілген. Осыған дейін аталған 
мақсаттағы қабылданған бірнеше 
Заңдар мен заңнамалық құжаттар 
«Халық үніне құлақ асатын мемлекет» 
қағидасын орнықтыруға сенім 
ұялатады. 

Экономиканы әртараптандыру, 
инфляцияны ауыздықтау, ақшанесие 
саясаты, мен фискалды саясат 
арасындағы үйлеспей жатқан 
мәселелерді шешу маңызды мәселе 
болмақ, себебі бүгінгі күні ел 
экономикасының басты көрсеткіші 
шағын және орта бизнес нәтижелері 
мен табыстарынан көрініп, бағала
натыны жасырын емес.

Дегенмен білім, ғылым саласы 
өзіміз осы саланың өкілі болғандықтан 
әрдайым бізді қызықтыратыны рас. 

Жолдауда еліміздің кадрлық әлеуетін 
біртіндеп арттырудың маңыздылығы 
баса айтылды. Мемлекет басшысының 
және Үкіметтің қолдауымен бүгінгі 
күні Қазақстанда халықаралық 
рейтингтерде топ университеттер 
қатарындағы 25 жоғары оқу орны 
филиалдарын ашып, қосдипломды 
бағдарлама, бірлескен білім бағдар
ламаларын ашып жұмыстарын 
жүргізе бастады. 

Интернационалдандыру страте

гия сын жүзеге асыра отырып, осы 
үдерісті ғылыми технологиялық 
басымдықтармен үйлестіру өте өзекті 
мәселе. Осылайша отандық мамандар 
мен ғалымдар, олардың ғылыми 
зерттеулерінің нәтижелері халық
аралық аренада мойындалмақ. Осы 
ретте жасанды интеллект бағыты 
бойынша мамандар даярлаудың да 
маңызы зор, бұл саладағы маман
дардың елімізде, оның ішінде 
өңірімізде даярлана бастауы көңілге 
үміт ұялатады.

Жолдауда аталып өткен тағы бір 
басты мәселе – кәсіптік білім беру 
саласын реформалау. Бұл ел 
экономикасын дамытудың басты 
қозғаушы күші, сонымен қатар инвес
тициялық тартымдылығын арттыру 
ретінде аса маңызды қадам екені 
аталды. Мемлекет басшысының 
сөзімен айтар болсақ «... жұмысшы 
мамандарын дәріптеу арқылы қоғамда 
еңбекқор және нағыз маман болу 
идеясы насихатталады».

Бүгінде елімізде кәсіптік және 
техникалық білім ұйымдарының 
заман талабына сай қол жеткен 
жетістіктері қомақты. Аймағы мыз
дағы осындай білім ордаларының 
мәртебесі де болашақта биіктей 

бермек, дегенмен алдағы уақытта 
жүктелер міндеттер мен жауапкер
шіліктің салмағы да зор болады. 
Осындай әрбір оқу орны білім 
алушыларға кәсіпкерлік дағдыларын 
оқытып, соған бейімдейтін болса, 
диплом алып шыққан жас маман өз 
кәсібін ашып кетуіне де мүмкіндіктер 
ашылмақ. Мұндай тәжірибе шетелдік 
оқу орындарында жүйеге қойылған. 

Сондықтан да осындай мәсе
лелердің барлығын ескере отырып, 
Мемлекет басшысы 2025 жылды 
«Жұмысшы мамандықтары жылы» 
деп жариялағаны тегін емес деп 
ойлаймыз. 

Қорыта келе биылғы Жолдау 
еліміз экономикасының өсіміне, 
әлеуметтік саланың одан әрі өркендеп, 
білім, ғылымның дамуына серпін 
беретін маңызды құжат деп қабыл
данып отыр.

Абайбек ЖҮНІСОВ,
 Қызылорда ашық 

университетінің бірінші 
проректоры, 

техника ғылымдарының 
кандидаты, профессор, 

Халықаралық Болашақ 
стипендиясының иегері

БІЛІМ-ҒЫЛЫМҒА БАСЫМДЫҚ 
БӘСЕКЕЛЕСТІКТІ КҮШЕЙТЕДІ

Мемлекет басшысы Қазақстан 
халқына Жолдауында «AMANAT» 
партия сының «Ауыл аманаты», 
«Қарызсыз қоғам» партиялық жоба
ларының маңыздылығын атап өтті.

Ауыл халқының табысын арт
тыруды мақсат еткен «Ауыл аманаты» 
жобасы аз ғана уақыттың ішінде өз 
жемісін бере бастады. Өңірде жаңа 
өндіріс орындары іске қосылып, аза
маттар табыс тауып қана қоймай, 
халық тайқазанына алғашқы салығын 
да тө леп жатыр. Екінші, жұмыссыздық 
дең гейінің төмендеуіне ықпал етіп 
отыр.

Ел азаматтарының шамадан тыс 
несие алуы мәселесіне келсек, бұл 
бағытта Мемлекет басшысы қоғамда 
жаңа «Қаржылық мәдениет» қалып
тастыру қажет екенін үнемі айтып 
келеді. Елімізде қиын жағдайға тап 
болған отбасылардың несиесі 
кешіріліп, жеке тұлғалардың банкрот

тығы туралы заң қабылданды, 
халықтың несиеге тәуелділігін 
төмендету бойынша жаңа заңнамалық 
түзетулер жасалып жатыр. Партияның 
«Қарызсыз қоғам» жобасы қарызға 
белшеден батып, үмітін үзгендерге 

нақты қолдау көрсетіп келеді. Жоба 
қолда бар қаражатқа өмір сүруге, 
қажет сіз несиеден бас тартуға 
үйретуде. Нәтижесінде  еліміздің бар
лық өңірінде 200 мыңнан астам адам 
қаражатқа жауапкершілікпен қарап, 
табысты арттырудың әдістәсілін 
үйренеді. Енді міне, қаржылық сауат
тылық курстарын мектеп қабырға
сында, колледждер мен жоғары оқу 
орындарында оқыту қолға алынды. 
Бұл қадам 100 мыңға жуық студент 
пен 450 мың жоғары сынып оқушы
ларының сауатын арт тыруға мүмкін
дік береді. Осылайша, биыл еліміз 
бойынша жоба аясында 750 мың адам 
қамтылса, біздің өңірден 11000 азамат 
қаржылық сауаттылық арттыру 
курсынан өтетін болады. 

Осы орайда Мемлекет басшысы 
цифрлық технологиялардың күнде
лікті өмірімізге жаппай енуі түрлі 
алаяқтардың көбеюіне әкеп соқтырып 

отырғандықтан қазір қаржы және 
экономика негіздерін білу, қарапайым 
цифрлық дағдыларды меңгеру аса 
маңызды екенін тілге тиек етіп, «Қа
рызсыз қоғам» жобасы аясында 
Үкімет қаржы саласын реттеу орган
дарымен бірге мектептерде, жоғары 
оқу орындарында қаржылық және 
цифрлық сауаттылық негіздерін үйре
тетін білім бағдарламасын енгізуді 
тапсырды. «Бұл азамат тарымыздың 
әртүрлі алаяқтардың құрығына түсіп 
қалмауына мүмкіндік береді» деді 
Президент.

Бұл өз кезегінде бүгінгі тәжірибе 
көрсеткендей, күрделі әлеуметтік 
мәселені шешу үшін қоғамда жаңа 
«Қаржылық мәдениет» қалыптас
тыруға ықпал ететіні сөзсіз.

Алмасбек ЕСМАХАНОВ,  
«AMANAT» партиясы 

облыстық филиалының 
төрағасы

ПАРТИЯЛЫҚ ЖОБАЛАР 
ӨМІРШЕҢДІГІН КӨРСЕТУДЕ

АЙМАҚ

Облыс әкімі Нұрлыбек Нәлі
баев «Сыр ана» монументіндегі 
салтанатты ісшараға қатысып, 
ойыншыларға сәттілік тіледі.

– Мемлекет басшысы Қа
сымЖомарт Кемелұлы «Қа
зақ стандағы Дүниежүзілік 
көш пенділер ойындары ірі 
оқи  ға болмақ. Олар ұлттық 
спорт пен салауатты өмір сал
тын на сихаттау үшін де, ба
уыр лас халықтар – Ұлы дала 
көшпелі өркениетінің мұ ра гер
лері арасындағы мәдени жә не 
гу ма нитарлық байла ныс тарды 
ке ңейту үшін де ма ңызды», 
– деп атап өтті. Әлем дік этно
спорт тың басты оқи ға сына 89 
елден 2 мыңнан астам спортшы 
қатысады. 21 спорт түрінен 97 
медаль сарапқа салынады. Бұл – 
әлем елдері асыға күткен спорт
тық жарыс. 

Дүниежүзілік көшпенділер 
ойындары аясында бүгінгі күнге 
дейін түрлі деңгейдегі 80нен 
астам шара ұйымдастырылды. 
Су алу рәсімі көнеден ке руен 
тартқан, көшпенділер өрке ние
тінің тарихынан сыр шер те
тін қарт Қаратаудың етегін дегі 
«Са уысқандық» шатқа лында 
өт кізілді. Осы шара ның «Сауыс
қандықта» өткізілуі нің өзіндік 
символдық мәні бар. Бұл – та
рихы терең археоло гиялық мұ
ра әрі табиғи ланд шафты ерек
ше орын. Біздің зама нымызға 
дейінгі ІІ мыңжылдық басында 
Ұлы даланың байрақты ұлдары 
өмір тіршілігін тасқа қашап 
жазып, әлемдік руханият пен 
мәдени мұраға өлшеусіз үлес 
қосқан. Шиелі ауданы «Сауыс
қандық» шатқалында басталған 

су алу рәсімі бүгін міне, Қызыл
орда қаласында жалғасын та
бу да. Сыр өңірінен Астана қа
ла сына аттанатын киелі су мен 
батырларымыздың, сенім артқан 
елшілеріміздің сапары сәтті 
болсын! – деді аймақ басшысы.

Нұрлыбек Машбекұлы ке
руеннің көшбасшысы, «Қазақ
стан барысы» Мақсат Иса
ға  бы ловқа «Сауысқандық» 
шат  қа лынан алынған суды та
быс тап, сайыста сәттілік тіледі. 

Ұлы дала салтын дәріптеп, 
ел абыройын асқақтататын ау
қымды шараға Сыр өңірінің 
атынан 4 спортшы 3 спорт тү
рінен сайысқа түседі. 

Алғаш рет Қырғыз Респуб
ликасында ойластырылып, жү
зеге асырылған халықаралық 
спорттық шара әлемдік мәр те
беге ие болып, барған сайын 
Еуразия кеңістігін ғана емес, 
басқа да елдерді қамтып, кең 
ау диторияның назарын аудар
ды. Оны өткізу құқығының Қа
зақстанға берілуімен елдер ті
зімі де кеңейді. Көшпенділер 
ойындарына бірінші кезекте 
халқы көшпелілер өркениетінің 
мұрагері болып саналатын елдер 
қатысады. Ал Астанада өтетін 
Дүниежүзілік көшпенділер 
ойындарына әлемнің түкпір
түкпірінен, соның ішінде көш
пелілер өркениетіне қатысы жоқ 
елдерден де командалар қа ты
сады деп жоспарлануда.

Бүгінде ДКО ұлттық спорт 
түрлерінен әлемдегі ең ірі жа
рыс болып есептеледі. Астана 
қаласындағы 7 күнге созылатын 
жарыстарға 100ден астам елден 
3000ға жуық қатысушы келеді.

Облыс әкімі бөлінген қар
жыны тиімді пайдалануды, 
жұ мысты сапалы жүргізуді ес
кертті.

– Мемлекет басшысының 
тапсырмасына сәйкес Қызыл
орда қаласының көпқабатты 
тұрғын үйлеріне ыстық су 
құбыры жүргізілуде.

Биыл Үкімет резервінен 
187 тұрғын үйге құбыр тартуға 
11 млрд теңге қаржы бөлінді. 
Ендігі ретте, осы қомақты қар
жыны тиімді, уақытылы жә
не сапалы игеруіміз қажет. 
Сон дайақ келесі жылға жос
парланған істер осы бастан 
жү  йеленгені жөн. Қазір екі 

ауы сымдық режимге көшіп, 
жұ мысты жеделдетіңіздер. Қа
зан айында тұрғындар ыстық 
сумен қамтылуы тиіс.

Оған қоса, әлеуметтік же
лілерде, бұқаралық ақпарат 
құ ралдарында түсіндірме жүр
гізуді назардан тыс қалдыр
маңыздар. Көпқабатты тұрғын 
үйлердегі жұмыс барысын күн
делікті қадағалаңыздар.

Ыстық су – қала тұрғында
рының қаншама жыл күткен 
игілігі. Істі бастадық па, соңына 

дейін жеткізуіміз керек.
Әріптестер, берілген тап

сыр малардың орындалуы қатаң 
бақылауда болады. Алдағы жы
лу беру маусымына дейін жұ
мысты аяқтап, тұрғындар ыс
тық суды пайдалана бастауы 
қажет, – деді облыс әкімі.

Сонымен қатар жиында 
жауапты басшыларға мердігер 
мекемелермен күнделік ті бай
ла ныста болу, тапсырма лар дың 
орындалуын қадағалау міндет
телді.

ЖАНСЕЙІТ 
АУЫЛЫНЫҢ 
ЖАҢА МЕКТЕБІ

Облыс әкімі Нұрлыбек Нәлібаевтың қатысуымен Шиелі 
ауданы, «Иіркөл» ауылдық округіне қарасты Жансейіт 

ауылында 100 орындық жаңа мектептің ашылу рәсімі 
өтті. Салтанатты жиынға жауапты сала басшылары, еңбек 

ардагерлері мен ауыл тұрғындары қатысты.

Аймақ басшысы жиналған қауымды жұмысын жаңадан 
бастаған білім ошағының ел игілігіне берілуімен құттықтады.

– Білім мен тәрбиенің алтын бесігі – жаңа мектептің ашылуы 
жерлестерімізді қуанышқа бөледі. Бүгін міне, ел ағаларымен бірге 
салтанатты рәсімде бас қостық.

Мемлекет басшысы ҚасымЖомарт Кемелұлы «Сапалы 
білім беру – бәсекеге қабілетті, өркениетті ел болудың кепілі» 
деп ерекше атап өтті. Шын мәнінде, білім алуға қолайлы жағдай 
жасау елімізді өркениет шыңына жетелейді. Жас ұрпақтың 
білімді, саналы, салауатты болып жетілуіне барлық жағдай 
жасалуда. Екі жыл бұрын облыс бюджеті 364 млрд теңге болса, 
бүгінде 733 млрд теңгеге жетті. Бұл қаражат аймақтағы ең өзекті 
мәселелерді шешуге, тұрғындардың өмір сүру сапасын арттыруға 
және ауқымды инфрақұрылымдық жобаларды жүзеге асыруға 
жұмсалуда.

Биыл білім саласына бөлінген қаржы 262 млрд 100 млн теңгеге 
жетіп, облыс бюджетінің 35,8 пайызын құрады. Президент 
бастамасымен қолға алынған «Жайлы мектеп» ұлттық жобасы 
аясында өңірде 21 мектеп салу жоспарланған. Оның 10ның 
құрылысы биыл аяқталса, 11 мектеп келер жылы пайдалануға 
беріледі. «Жайлы мектептің» біреуі Шиелі кентінде бой көтереді.

Сіздерді жаңа ғимараттың ашылуымен шын жүректен 
құттықтаймын! Бұл мектептен алдыңғы буынның ізгі жолын 
жалғайтын білімді, талантты шәкірттер түлеп ұшады деп сенеміз, 
– деді Н.Нәлібаев.

Басқосуда ауданның әлеуметтікэкономикалық дамуына және 
заманауи мектеп ғимаратының сапалы салынуына сүбелі үлес 
қосқан азаматтар облыс әкімінің Алғыс хатымен марапатталды.

Айта кетейік, Қызылорда қаласында «Білімді қолдау қоры» 
есебінен дарынды балаларға арналған физикаматематика мек
тепинтернатының құрылысы жүргізілуде. Өткен аптада «Шығар
машылықинновациялық орталығының» іргетасы қаланды.

Арал ауданы Тоқабай ауылындағы апатты мектеп және 
«Ақшатау» ауылындағы бастауыш мектептің жаңа ғимараты 
жеке инвесторлардың демеушілігімен бой көтеруде. Жаңақорған 
және Шиелі аудандарында 200 орындық «Оқушылар үйі» мен 
50 орындық «Өнер мектебінің» құрылысы жүруде. Өткен жылы 
облыс орталығындағы 4 мектептің орын тапшылығы мәселесі 
1850 орынға арналған қосымша ғимараттар салу арқылы шешілді. 
Бір жағынан қаржы үнемделді, екінші жағынан мектептер үш 
ауысымды оқуға көшкен жоқ. 

Биыл Шиелі, Жаңақорған, Қармақшы аудандарындағы, Қы
зыл орда қаласындағы мектептер жанынан қосымша ғимарат, 
асхана, спорт залы сияқты құрылыстар салынды. Облыстық 
бюджет есебінен 8 мектеп ғимараты күрделі жөндеуден өтті.

Бүгінде Шиелі ауданының бюджеті 15 млрд. 873 млн. теңгеге 
жетті. Аудандағы 39 елді мекеннің 95 пайызы, 86 мың тұрғынның 
99,9 пайызы сапалы ауызсу құбырына қосылған. Халықты электр 
қуатымен үздіксіз қамтамасыз ету мақсатында бас қосалқы 
станцияны қайта жаңғырту басталды.

Биыл «Ортақшыл» елді мекеніне газ құбырын тартуға 
облыстық бюджеттен қаржы бөлінген. Осы ауыл жыл аяғына 
дейін газға қосылған соң аудан тұрғындарының «көгілдір отын» 
тұтыну көрсеткіші 80%ға жетеді.

Шиелі кентінде «Ауылдық денсаулық сақтауды жаңғырту» 
ұлттық жобасы аясында 30 төсектік жұқпалы аурулар бөлімінің, 
аурухана жанынан МРТ аппараты орналасатын қосымша блоктың 
құрылысы қарқын алды.

Облыс әкімінің баспасөз қызметі

Қалада жылу маусымына да
йындық қызу жүріп жатыр. «Қы
зылорда жылуэлектр орталығы» 
Қызылорда қаласын электрмен 
және жылумен қамтамасыз ете
ді. Қазіргі таңда кәсіпорын ба
лан сында 23 энергия көзі бар. 
Оған 2 бу қазандығы, 2 бу тур
бинасы бар ЖЭО, 3 газ тур
би налы қондырғысы және 3 
қал дық жылу қазандығы бар 
КОГТЭС, 7 бу қазандығы бар 
Оң түстік қазандық және 19 дер
бес блокмодульдік қазандық 
(АБМК) кіреді.

Алдымен БАҚ өкілдері ав
то номды блоктымодуль дік қа
зандық жұмыс барысы мен та
нысты. Табиғи монополия ларды 
реттеу комитеті облыс бойынша 
департаментінің басшысы Айбек 

Егембергеновтің айтуынша, қа
зіргі уақытта аймақта жылу же
лі лерінің  44,7 пайызы тозған. 
Оны азайту және жылумен жаб
дықтау сапасын арттыру мақ
сатында  департамент пен ҚЖЭО  
20212026 жылдарға арналған 
ин вестициялық бағдарламаны 
бекіткен. Аталған бағдарлама 
ая сында негізгі қорлар жаңар ты
лып, жаңғыртылады, желілердегі 
апатты жағдай азаяды және көр
сетілетін қызмет сапасын жақ
сартады. 

Екінші бағыт Желтоқсан жә
не Қорқыт ата көшесінің қиы
лы сы болды. Мұнда көшелер 
қа зылып, тозығы жеткен құбыр
лар алынуда. Ұзындығы 2,973 
шаршы метр болатын квар
тал аралық жылу желісін қай та 

жаңғыртуға бюджеттен қаржы 
бө лін ген, магист ральдық жылу 
желі сін жаң ғыртуға да қаражат 
қа рас тырылған. Бү гінде мер ді
гер лер жоспарлы жұ мыстың 60 
пайызын атқарып, мерзімінен 
бұрын аяқтауға күш салуда.

Мұнан кейін БАҚ өкілдері 
Оңтүстік қазандықтың жұмысы
мен танысты.  Орталықтың бас 
ин женері Наурыз Сатханов жы
лу маусымына дайындық бары
сын баяндады.

− Бізде дайындық көктемнен 
басталады. Өйткені, өткен жыл
ғы ақаулар қалпына келтіріледі. 
Оңтүстік қазандықта 7 бу қа
зандығы бар. Оның «Боно энерд
жи» маркалы үшеуін жаңғыртуға 
7 млрд теңгенің жобасы жасал
ды. Биыл бюджеттен 2,7 млрд  
теңгесі бөлінді. Қалғаны алдағы 
жылдарға жоспарланған. Мерді
гер мекеме анықталып, қажетті 
құралжабдықтарға тапсырыс 
бе рілді. Жұмыс 85 пайызға 
орын далды, − дейді бас инженер.

Айта кетсек, өткен жылы  
кә сіпорынның инвестициялық 
бағ дарламасы аясында  негізгі 
және қосалқы жабдықтарға,  
3,031 шақырымдық әртүрлі диа
метрлі кварталаралық жылу же
лілеріне жөндеу жүргізілген. 
Сондайақ 2,3 шақырым квар
таларалық жылу желілері қайта 
жаңартылып, оған 761,019 млн 
теңге қаржы бөлінген. Ал ма
гист ральдық жылу желілерін 
қай  та жаңғыртуға бюджеттен  
қар жы бөлініп, тиіс ті жұмыстар 
атқарылған.

− Президент Жолдауындағы 
тапсырмаларды орындау шеңбе
рінде былтырдан бері «Тарифті 
инвестицияға айыр бастау» бағ
дарламасы қол даныста. Оның 
негізгі мін деті − табиғи моно
полиялар субъек тілеріне қо сым
ша инвести ция лар тарту арқылы 
жөндеу жұ мыс тарының көлемін 
ұлғайту есебінен электр, жылу 
және су мен жабдықтау сала

сындағы же лілердің тозуын ке
мінде 1520 пайызға азайту.

Осы бағдарламаны басшы
лыққа ала отырып, орталық өт
кен жылға арналған инвести ция
лық бағдарламаға тозу дә режесін 
3,13 пайызға дейін азайту үшін 
8 нысанда квар таларалық және 
магист ра ль дық жылу желілерін 
қай та жаңғыртты. Қазіргі уақыт
та станцияны алдағы жылу 
мау сы мына дайындау, кәсіп
орын ның экономикалық дамуы, 
тех никалық қайта жарақтандыру 
және қайта құру, оның ішінде 
инвестициялық бағдарламаны 
іске асыру бойынша бірқатар 
міндеттер орындалды, − дейді 
департамент басшысы.

Ал биылға арналған инвес
тициялық бағдарламаны іске 
асыруға 6247,4 млн теңге қарас
тырылған. Оған негізгі және 
қо салқы жабдықтарды жөндеу, 
4,3 шақырым кварталаралық 
жы лу желілерін жөндеу жұмыс
тары кіреді. Тағы 6 нысан ның 

кварталаралық және магист
раль дық жылу желілері қайта 
жаң  ғыр тылады. Оған  6137,7 
млн теңге бөлінді. 

Негізгі және қосалқы қондыр
ғылар мен кварталаралық жылу 
желілерін жөндеу 58 пайыз, 
квар таларалық және магистра
ль дық жылу желілерін қайта 
жаңғырту 52 пайыз  орындалған.

Мұндай жұмыстар көрсеті
летін қызметтердің сапасы мен 
тиімділігін арттыруға, жылу 
жә не электр қуатының тапшы
лы ғын жабуға,  отын шығынын 
азайтуға, негізгі және қосалқы 
жабдықтардың сенімділігін арт
тыруға, еңбек шығындарын азай
туға, тозған жылу жүйелерін, 
жылу шығындарын азайтуға жә
не  тұтынушыларды жылумен 
жабдықтау сапасын жақсартуға 
мүмкіндік бермек.

Мейрамгүл 
ДАУЫЛБАЙҚЫЗЫ,

«Сыр бойы»

ЖЫЛУ МАУСЫМЫ: 
Қысқа дайындық қарқынды

БАСПАСӨЗ ТУРЫ

Табиғи монополияларды реттеу комитеті облыс бойынша 
департаменті «Қызылорда жылу-электр орталығына» баспасөз 

турын ұйымдастырды. Шара барысында инвестициялық 
бағдарлама бойынша қайта жаңғырту бағытында атқарылып 

жатқан жұмыстар  таныстырылды. 

«БІРЛІК КЕРУЕНІ» 
СЫР ЕЛІНДЕ

Мемлекет басшысының бастамасымен қыркүйек айының 
8-13-і күндері Астана қаласында V Дүниежүзілік көшпенділер 
ойындары өтеді. Бұл – Орталық Азия көшпелі халықтарының 

дәстүрінен бастау алатын этникалық спорт түрлерін 
айшықтайтын бірегей іс-шара. Басты мақсаты – көшпелілер 

өркениетін қайта жаңғырту, оны сақтау және дүйім елге танымал 
ету. Ойынның ажырамас бөлігіне айналған «Бірлік керуені» Сыр 

өңірінде өтті.

ЫСТЫҚ СУ 187 ҮЙГЕ ЖЕТКІЗІЛЕДІ
Облыс әкімі Нұрлыбек Нәлібаевтың төрағалығымен 

Қызылорда қаласының тұрғындарын орталықтандырылған 
ыстық сумен қамтамасыз ету мәселесі талқыланған мәжіліс 

өтті. Жиынға жауапты сала басшылары қатысты.

ОТБАСЫ КҮНІ 
АЙРЫҚША 
АТАЛЫП ӨТЕДІ
– Мемлекет басшысы ҚасымЖомарт Кемелұлы: «Халқымыз қай 

заманда отбасы дәстүрін берік ұстанып, қадірлей білген. Үлкенге 
құрмет, кішіге ізет – біздің қанымызға сіңген қасиет. Әрбір азаматтың 
адамгершілік болмысының қалыптасуына отбасындағы ахуал 
айрықша әсер етеді. Сондықтан мемлекет әр шаңырақтың әлауқатын 
арттырып, әр азаматтың өсіпөркендеуі үшін барлық жағдайды 
жасайды» деп атап өткен еді. 

Расында, біздің халқымыз үшін отбасы – қасиетті ұғым, 
қастерлі құндылық. Адам баласына берілетін тәрбиенің ең негізі 
отбасында қалыптасады. Елімізде 2013 жылдан бастап жыл сайын 
қыркүйектің екінші жексенбісі «Отбасы күні» аталып өтеді. Биыл 
мемлекет тарапынан мерекені жаңаша сипатта атап өту жоспарланып 
отыр. Атап айтсақ, Мәдениет және ақпарат министрлігі арнайы 
тұжырымдама әзірледі. Соның аясында 28 қыркүйек аралығында әр 
күнге тақырыптық бағыттар қойылды,– деді Ш.Байманов.

Айталық, 28 қыркүйек аралығында «Отбасылық дәстүрлер: 
тарихымызды сақтаймыз, болашақты құрамыз», «Отбасын жоспарлау», 
«Саналы түрде атаана болу», «Дені сау ұрпақ», «Мықты отбасы – 
мықты мемлекеттің кепілі», «Отбасылық әлауқат», «Отбасылық 
демалыс – бақытты болашаққа инвестиция» сынды тақырыптарға сай 
әр күні қоғамдық сипатта мәденитанымдық ісшаралар өтеді. 

Мереке аясында «Отбасы – бақыт мекені» атты «Алтын той» 
иелерінің қатысуымен өтетін мерекелік салтанатты шара, «Бақытты 
отбасы» мемлекеттік қызметтегі отбасылардың қатысуымен отба
сылық квест, «Мерейлі отбасы» ұлттық конкурсына қатысып жеңімпаз 
атанған, сондайақ басқа да үлгілі отбасылардың мүшелерімен қала 
және аудандардағы мектептер мен колледждерде кездесулер ұйымдас
тырылады. 

Бұл бастама өз кезегінде отбасы мен некені дәріптеуге, отбасы 
құндылықтарын насихаттауға, атааналардың бала тәрбиесіндегі 
жауап кершілігін арттыруға, балалардың қарт атааналарына қамқор
лық көрсетуіне, отбасылық дәстүрде жинақталған тәжірибені жастарға 
ұсынуға бағытталған.

Облыс әкімінің орынбасары баяндамасын қорытындылай келе 
кейінгі жылдары өңірде салынып жатқан түрлі мәдени, рухани 
нысандар отбасы құндылығын насихаттау, жас ұрпақтың жайлы 
болашағын қалыптастыруға игі ықпал ететінін атап өтті. 

– «Отбасы», «шаңырақ» ұғымының қадірқасиетін түсіндіру 
мақсатында «Отбасы орталығы» және балауса бойжеткен қыз баладан 
ардақты асыл әжеге дейін бас қосатын талбесік – тәрбие мектебіне 
айналған «Анаға тағзым орталығы» өз қызметін нәтижелі жүзеге 
асыруда.

Байрақты бәсекелерде көк туымызды желбіретер болашақ чемпион 
жастарымыз үшін заманауи 10 мың орындық стадион, үстел теннисі 
орталығының құрылысы аяқталуға жақындады. Алдағы уақытта көп
функционалды «Қызылорда арена» кешені салынады.

Былтыр облыс көлемінде 9 спорт кешені қолданысқа берілсе, 
биыл 15 кешеннің құрылыс жұмыстары жүргізілуде. Түрлі әлеуметтік 
санаттағы отбасылардан шыққан балаларды қолдау мақсатында 
пәрменді шаралар қабылдануда. Жетім және атаанасының қамқор
лығынсыз қалған балаларды тұрғын үймен қамтамасыз ету үшін өткен 
жылы 100 пәтер, ал осы жылдың бірінші жартыжылдығында 127 пәтер 
берілді.

Облыс бойынша 130 мың шаршы метр болатын, 2 мыңға жуық 
пәтерді қамтитын 36 көпқабатты тұрғын үйдің құрылысы жүргізілуде. 
Осы жұмыстардың барлығы – отбасы әлеуетін арттыруға жасалған 
мемлекет қолдауы, – деді ол.

Айта кетейік, биыл өңірімізде тіркелген неке саны өткен жылмен 
салыстырғанда 7 пайызға артқан. Сондайақ көшіқон мәселесінде аса 
көп өзгеріс жоқ, өңірде тұрақтылық қалыптасқан. 

Ғазиза ӘБІЛДА,
«Сыр бойы»

Елімізде қыркүйек айының екінші жексенбісі – Отбасы 
күні. Осыған орай облыс әкімінің орынбасары Шахмардан 

Байманов «Анаға тағзым» орталығында аймақтағы БАҚ 
өкілдерімен кездесіп, мереке аясында жоспарланып отырған 

ауқымды іс-шаралар жобасымен таныстырды.

ТАҒЗЫМ

Қиындығы мен қызықшылығы мол, жауапкершілік жүгі 
ауыр осы жол да жоғары жетістіктерге жетіп, білім беру 
мекемелерінде басшылық қызмет атқарған оның білім беру 
ісінде және медицина саласында ор ны биік. Мейірбан жүрек 
иесі өзінің адами болмысымен, асыл қа сиеттерімен, өнегелі 
ісімен айна ла  сына адамгершілік дәнін сеуіп, кіші пейілділіктің, 
адалдық тың сәулесін шаша білді. «Ғұмыр ұзақты ғымен 
өлшенбейді, мазмұнымен өлшенсе керек» деп данагөйлеріміз 
айтқандай, Гүлнар Мәлібекқызы – қысқа ғұмы рында маз
мұнды, парасатты, мәнді де сәнді өмір кешкен аяулы жан. 

Ол 1959 жылы Шиелі ауданы «Иіркөл» ауылында дүниеге 
кел ген. 1976 жылы орта мектепті аяқта ған соң, С.Асфендияров 
атындағы Ал ма ты медициналық институ тына оқу ға түсіп, 
«Емдеу ісі» факуль те тінде білім алып шығады. Жас ма ман  
еңбек жолын 1983 жылы Қы зылорда медициналық жоғары 
кол леджінде  бастаған. 19912000 жыл дар аралығында Қызыл
орда ме ди циналық жоғары колледжінің «Прак тикалық бөлім» 
меңгерушісі қыз метін атқарып, 2000 жылы «Ем деу ісі» 
бөлімінің меңгерушісі қыз метіне ауысады. 20002003 жыл дар 
аралығында «Өркениет» медици налық колледж басшысының 
оқутәрбие ісі жөнінде орынбасары, со нымен қатар, «Терапия» 
пәндерінің оқытушысы қызметін қоса атқарады. Осылайша 
бірнеше қызмет саты сы нан өткен тәжірибелі маман 2008
2012 жылдар аралығында  «Өрке ниет» медициналық колледжі 
бас шы сының оқу жұмысы жөніндегі орын басары қызметін 
атқарып, 2012 жылы колледж басшысы болып таға йындалады. 
Саладағы ұзақ жылғы қажырлы еңбегі бағаланып, «ҚР Ден
саулық сақтау ісінің үздігі» атан ды. Облыстық денсаулық 
сақтау бас қармасының, ҚР Денсаулық сақ тау министрлігінің, 
медицина сала лық  кәсіподағының Құрмет грамо тасы мен 
марапатталып, мерекелік ме дальдар иеленді. Сол қызметінен 
2021 жылы зейнеткерлік демалысына шығып, саланың 
ардагерлер сана тына қосылды. 

 Гүлнар Мәлібекқызы медицина колледжіне басшылық 
жасаған жыл дары толайым жұмыстар атқарылып, орасан 
жетістіктер орын алды. Оның оқутәрбие процесіндегі жа
ңа  шыл дығы, ұлттық педагогиканы заманауи жаңа техно
логиялармен ұштастыра білудегі ұстанымы ерекше еді. Со
нымен қатар,  Сыр өңірі медицина саласының өсіпөркендеуіне 
өзіндік зор үлесін қосып, салаға қажетті жас мамандарды 
даярлауда шынайы жауапкершілікпен қызмет еткен бі лікті 
басшы, бірегей маман. Оның іскерлігі, ұжымды ұйыстыра 
білген қарымқабілеті, жоғары жауап керші лігі оқу орнының 
биіктерден көрінуіне зор ықпал етті. Гүлнар Мәлібекқызы   
бо йындағы мейірбандық, кішіпейіл ділік, парасаттылық, көп
шілдік қа сиет терінің арқасында әріптестері, ұжымдастары 
ортасында айрықша сыйқұрметке бөленді. Ұлағатты ұс таз 
ізінен ерген жастарды әрдайым қол дап, өзінің ісімен, адами 
болмы сымен үлгіөнеге болды. Өте ең бекқор, істің көзін таба 
білетін кө реген, іскер басшы еді. Асылында, кемеңгер Абайдың: 
«Арттағыға сөзің мен ісің қалса, Өлсең де өлмегенмен боласың 
тең» деген сөзі осы біздің аяулы әріптесіміз, өңір медицина 
са ласының дамуына өзіндік зор үлес қосып, жастарға кәсіби 
біліммен бірге ізгілікті тәлімтәрбие беруде адал қызмет етіп, 
ұлағатты ұстаз, білікті маман, іскер басшы бола білген Гүлнар 
Мәлібекқызы секілді жандарға арнап айтылғандай. Ол кісіден 
үйренгеніміз өте көп. Ақылкеңестері әлі күнге қажетімізге 
жа рап келеді. «Өркениет» медицина кол леджін басқарған 
тұсында тек сту денттер емес, біз секілді жас ма мандарға да 
өмірлік ұстаз әрі қам қоршы бола білді. Өз басым осындай 
ұстаздың шәкірті болғаным ды мақтан тұтамын. Бүгінде сол 
колледжде қызмет ете жүріп, жұмыс барысында ұстазымнан 
үйренгенімді іс жүзіне асыруға тырысамын. 

Иә, қоғамдағы іргелі саланың бірі – денсаулық саласы. Адам 
саулығы үшін жауапкершілік арқалап, антына адал қызмет етіп 
жүрген медицина саласының мамандары қашан да ха лықтың 
қалтқысыз ықыласына бө леніп келеді. Гүлнар Мәлібекқызы 
білікті басшы, шәкірттерінің ұлағат ты ұстазы ғана емес, 
сонымен бірге  аяулы жар, перзенттерінің асыл анасы, әулеттің 
ардақты келіні бол ды. Ол медицина колледжінде қыз мет ете 
жүріп, өзінің институтта ал ған теориялық білімін практикамен 
ұштастыру үшін қалалық ауруханада қосымша қызмет 
атқарды. Дертіне дауа іздеген талай науқастарға адал қызмет 
көрсетіп, алғысын алды. Ал 20052010 жылдары облыстық 
медицина орталығының кардиология бөлімшесінде қосымша 
жұмыс атқара жүріп, практикалық сабақтарында жағдайы ауыр 
науқастардың күтім ерекшелігі, коммуникативтік белсен ділік, 
түрлі медициналық айлатә сіл дерді қолдану ережелерін әр сту
дентке үйрете отырып, іс жүзінде талап ететін табандылығы 
мен қам қорлығын сол шәкірттері әлі күнге сағына еске алады.

«Тас түскен жеріне ауыр» демек ші, аяулы әріптес, ұстазы
мыздың қа засы өзі еңбек еткен колледж ұжы мына ауыр 
соққаны белгілі. Зей неткерліктің қызығын енді көріп, немере
лердің тәтті қылығын енді қы зықтар шағында айла тап тыр
май тын сұм ажалдың ара мыздан алып кеткені, жақсы жанның  
қай ғысы қабырғамызды қайыс тырды. «Уақыт – емші» деп 
өзімізді жұ бат қанымызбен, жақсы жаннан ай рыл ған жыл 
көлемінде аяулы әріп тес, ұлағатты ұстазға деген сағыныш 
бойды кернейді. «Таулар алыстаған сайын биіктей түседі» 
дегендей, ар дақты жанның биік болмысы, жарқын да жылы 
келбеті, мейі рімділікке то лы жылы сөздерін, ақылкеңесін жиі 
еске аламыз. 

 Гүлнар Мәлібекқызының адами болмысы, өз мамандығына 
деген адалдығы, жан тазалығы, қоғам ал дындағы жауапкер
шілігін терең се зіне білген адами ізгі қасиеті жайлы көп айтуға 
болады. Өзі тәрбиелеп шығарған шәкірттері, әріптестері, ме
дицина саласын таңдаған жас ма мандар барда аяулы ұстаздың  
жар қын бейнесі,  адами биік болмысы ұмы тылмақ емес. 

Жасұлан ШЫМБЕРГЕНОВ, 
«Өркениет» медицина колледжінің директоры

Қай кезеңде, қандай 
заманда да ұлтын сүйген, 
болашағын ойлаған 
тұлғалар отбасы мен 
айналасының ғана қамын 
күйттемей, тұтастай өзі 
өмір сүрген қоғамның 
ақыл, ой, парасат жағынан 
кемелдене түсуіне үлес 
қосады. Саналы ғұмырын 
өскелең ұрпақ тәрбиесіне, 
медицина саласының 
орта буын мамандарын 
даярлауға, Сыр өңірінің денсаулық сақтау саласының 
дамуына арнаған сондай ардақты жанның бірі – біздің 
әріптесіміз, сүйікті ұстаз Гүлнар Күлімбетова еді.  

ҰСТАЗ 
ҰЛАҒАТЫ

Өз кәсібінің қырсырын жетік 
игеріп, шын шебер атану үшін елдің 
зиялылары шоғырланған орталық 
қа лалардың бірінде тұру шарт емес. 
Сондайақ жалпақ жұртты елең ет
кізетін ерекше сурет түсіру үшін фо
то мылтығыңның тұмсығы төрт қа рыс, 
құны жайынбас көлік сатып алуға 
жететіндей тым қымбат болуы да 
міндетті емес. Ол біреуде бар, біреуде 
жоқ қарапайым фотоаппаратымен
ақ ғаламат портреттер мен ғажайып 
пейзаждарды, әдемі көріністер мен 
әсерлі этюдтерді баспасөз тарихында 
қалдырды. Сыр бойындағы көне 
қаланың арғы басы мен бергі 
басында тынымсыз шапқылап, сол 
өңірдің атақты аудандары мен алыс 
ауылдарын армансыз аралап жүріп
ақ, Алматы мен Астана жақтан 
андасанда шаң беріп қалатын әйгілі 
адамдарды нысанаға алып, танымал 
тұлғалар галереясын жасады.

Оның әр кадры құнды болды. 
Өз гелер сурет түсірді. Ол сюжет тү
сір ді. Өзгелер портрет түсірді. Ол 
порт реттік очерк түсірді. Өзгелер шо
пан ның суретін түсірді. Ол шопан ту
ралы шығарма түсірді. Соның бәрін 
бірақ кадрға сыйғызды. Оның шырт 
еткізгені шедевр боп шығады. Ол 
қазақ фотоөнеріне көркемдік әкелді. 
Әсемдік пен әдемілік дарытты. Сен 
де, мен де, ол да түсіре алатын жан
сыз суретке беллетристиканың жүгін 
арқалатты. Міне, балдағы алтын құ
рыш Болаттың балдағы бөлек басқа
лардан айырмашылығы да осында.

Оның кейіпкерлері сөйлеп тұра
ды. Шетінен мінезді. Шетінен шежі
релі. Шетінен қиқар. Шетінен шешен. 
Себебі, суреттің кейіпкерлері сурет
тің авторына қатты ұқсайды. 

Мен Болат аға Омарәлиевтің бі
раз суретін арқау етіп, бірқатар ма
қала жаздым. Ойға алған біраз жос
парларымыз баршылық еді. Өмірдің 
өзі кейде осылай жоспаржобаңа ба

ғын бай кетеді екен ғой.
Көбінекөп кино мен телевизия 

әлеміне тиесілі «стопкадр» деген 
ұғым бар. Ең сәтті немесе ең қа жетті 
бір кадрды таңдап алып, осы ның 
төңірегінде ой толғайсың. Немесе 
соның айналасынан мәселе туын
датасың. Осы «стопкадр» ұғымы 
әйгілі фототілші Болат Омарәлиевтің 
де шығармашылық табиғатын тап 
басатын. Қарауылға алғанын мүлт 
жібермейтін ол Сейдахмет Берді
құлов ағамыз айтқандай, жұмыр 
жерді кіндігінен ұстап, солқылдатып 
тартып тұрып, тулап жатқан тір ші
лікті лезде тоқтатып тастай алатын. 
Ең әдемі, ең әсерлі деген мезетті 
аңдып тұрып, қас қағым сәтте қағып 
түсіретін. Жұрттың көзіне іліне бер
мейтін қалтарыстағы олжаны алыс
тан аңғарып, жан баласына білдірмей 
қақшып ала қоятын.

Осындай теңдессіз шебер болға
нына қарамастан Болат ағаның со
ңынан шәкірт ермеді. Еретіндей де 
мүмкіндік тумады. Ол үшін кейінгі 
балалар Болат ағаның өзі секілді 
қыста қар кешіп, жазда жантақ жас
танып, жаңбырға жуынып жүре 
беретін жанкешті болуы қажет еді. 
Сондықтан ол үнемі Сыр бойындағы 
қалың қамыс арасында қалып қойған 
сол баяғы жоталы жолбарыс құсап 
жалғыз жортты. Жалғыз жүріпақ 
жарты әлемге танылды.

Міне, енді Болат ағамыздың соң
ғы сағаты соқты... Талайды тамсан
дырған «стопкадр» осылай тоқтады. 
Әдетте «стопкадр» пайдаланылып 
болған соң жыбыржыбыр етіп, қайта 
жалғасатын. Қозғалысын кілт тежеп, 
бірден сіресіп қатып қалған бейнеге 
қайыра жан бітетін. Ал бұл «стоп
кадрдың» тоқтағаны тоқтаған енді... 
Маэстро мәңгілік мекеніне кетіп ба
рады... Бақұл болыңыз, аға!

Бауыржан ОМАРҰЛЫ

Көне жұрттан қалған мән,
Кемелдіктің дүрі еді.
Ем таппаған жалғаннан,
Ерің өлді, Сыр елі!

Кеуде тұсым дір етіп,
Демі өршіп тұр өкпенің.
Жаназада жыр оқып,
Ақын болам деп пе едім.

Бүгін тағы аза күн,
Бұл не деген басқа күн.
Қазанама қағазын,
Қарс айырып тастадым.

Келе алмаймын келеме,
Үрке шығып үн бойдан.
Дүре соғып денеме,
Көзімдегі сынды айнам.

Дариядан үгіліп,
Жар құлаған секілді.
Қара тасқа сүрініп,
Нар құлаған секілді.

Көтерілді нұр көкке,
Кеуде толы кісілік.
Өзін өзін суретке,
«Сырт» еткізіп түсіріп.

Өмір, маған мін тақпа,
Жеп тауысар ой мені.
Жеткізейін ұрпаққа,
Бұл өлмейтін бейнені.

Сыйым сол ма сұраған,
Бір сауап пен бір обал.
Ертең қайта жұбанам,
Бүгін бірақ, жылап ал...

Дүйсенбек АЯШҰЛЫ

АЗА ЖЫР
(Болат Омарәлиев рухына)

«Сыр медиа» ЖШС ұжымы, Қазақстан  Журналистер 
одағының облыстық филиалы «Қазақстанның Құрметті 
журналисі», Қызылорда қаласы ның Құрметті аза маты, 
белгілі фототілші 

Болат Шамаұлы Омарәлиевтің
қайтыс болуына байланысты отбасы мен ту ғантуыста
рына қайғыларына ортақтасып, көңіл айтады. 

Сыр журналистикасы ауыр қазаға душар болды. 
76 жасында Қазақстанның Құрметті журналисі, 
Қызылорда қаласының Құрметті азаматы, елімізге 
белгілі фототілші Болат Омарәлиев дүниеден өтті.

Болат Шамаұлы Омарәлиев 1948 жылы 15 қарашада 
Сырдария ауданы «Қоғалыкөл» ауылында туған. 
КСРО және Қазақстан Журналистер одағының мүшесі. 
Алматы қаласындағы арнайы курсты бітірген соң, еңбек 
жолын 1967 жылы Сырдария аудандық «Сырдария» 
газетінің редакциясында фототілші болып бастады. 
1969 жылы облыстық  «Сыр бойы» газетіне ауысты. 
Осы басылымда 45 жыл үзіліссіз фототілші болып 
еңбек етіп, 2014 жылы зейнетке шықты.

Танымал фототілшінің фотоэтюдтері Одақ көле
мінде, республикалық конкурстарда жүлде алды.  
«Еге мен Қазақстан», «Казахстанская правда», «Қазақ 
әдебиеті» басылымдары, «Ауыл» партиясы   өткізген 
байқауларда жұмыстары үздік деп бағаланды.

Одақтық «Советское фото» журналы 1982 жылы №9 
санында Болат Омарәлиевтің фотоларын жариялады. 
1984 жылы 3 қыркүйекте  «Известия» газеті өзінің 
арнаулы тілшісі Эдуард Полянскийдің «Түн қысқа, 
ақша бұлттар ұйықтап жатыр… («Ночь коротка, спят 
облака…») деген көлемді мақаласын қызылордалық 
фототілшінің суреттерімен безендіріп берді. Бұдан 
бөлек, еңбектері «Қазақ фотошежірешілері» атты 
альбомға енді, республикада шыққан 20ға жуық 
тарихи кітаптан орын алды. Сол сияқты Алматы, 
Мәскеу қалаларында үш рет, Польша мен Украинада 
бір реттен фотокөрмелері ұйымдастырылды. 1989 
жылы Мәс кеуде өткен Бүкілодақтық фотосуретшілер 
съе зіне Қазақстан атынан делегат болып қатысты. 
Қазақ стан фотожурналистикасын дамытуға көп жыл 
сіңір ген еңбегі үшін «Фотоөнер қайраткері» медалімен 
марапатталды.

Фотосуреттері  2017 жылы Астанада өткен ЕХРО 
көрмесіне,  Ұлттық мұражайға қойылды. «Сыр бойы» 
басылымының ардагері,  фотосуретте рімен аймақ шежі
ресін, тұлғалар галереясын жасаған  Болат Омарәлиевтің 
жарқын бейнесі көптің жадында ұзақ уақыт сақталады.

Қызылорда облысының әкімдігі, облыстық 
мәслихат, облыстық қоғамдық кеңес, 

облыстық ардагерлер кеңесі

Болат ОмарәлиевСТОП-КАДР
(Балдағы алтын құрыш Болат)

Болат аға өмірден өтті... Фототілші Болат. Шебер Болат. Майталман 
Болат. Балдағы алтын құрыш Болат. Алтын балдағы – қиырдағыны 

шалатын, көздегенін қалт жібермейтін, төбесінен құс ұшырмайтын, баға 
жетпес фотоаапараты. Құрыш дегеніміз – сурет түсіру өнерінің шыңына 

шыққан Болат ағаның сипаттамасы.

2024 жылдың II жартыжылдығына Қызылорда облысы бойынша Мемлекеттік кірістер 
департаменті басшылығының жеке тұлғаларды және заңды тұлғалардың өкілдерін 

жеке қабылдау кестесі

Тегі, аты, әкесінің аты Лауазымы Азаматтарды қабылдау 
күні мен уақыты Қабылдау жүргізу орны Байланыс телефоны

АМАНОВ
Ғани Мырзағабылұлы

Қызылорда облысы бойынша 
Мемлекеттік кірістер 

департаментінің басшысы
Әр аптаның бейсенбі күні 
15:00ден 18:00ге дейін

Қызылорда қаласы,
Н.Назарбаев даңғылы, 23

Каб №401
+7 (7242) 238114

БЕКІШЕВ 
Әділбек Ерғалиұлы

Қызылорда облысы бойынша 
Мемлекеттік кірістер 

департаменті басшысының 
орынбасары

Әр аптаның сейсенбі күні 
15:00ден 18:00ге дейін

Қызылорда қаласы,
Н.Назарбаев даңғылы, 23

Каб №402
+7 (7242) 238114

ЕЛШІБЕКОВ 
Еркін Кеңесбекұлы

Қызылорда облысы бойынша 
Мемлекеттік кірістер 

департаменті басшысының 
орынбасары

Әр аптаның дүйсенбі күні 
15:00ден 18:00ге дейін

Қызылорда қаласы,
Н.Назарбаев даңғылы, 23

Каб №411

+7 (7242) 238114,
+7 (7242) 400105 

(4050)

БЕКШИН
Қуанышбек  
Махметұлы

Қызылорда облысы бойынша 
Мемлекеттік кірістер 

департаменті басшысының 
орынбасары

Әр аптаның сәрсенбі күні 
15:00ден 18:00ге дейін

Қызылорда қаласы, 
Тасбөгет кенті, Ш.Есенов 

көшесі, 16
Каб №209

+7 (7242) 238114,
+7 (7242) 400105 

(4004)

* Қабылдауға жазылу +7 (7242) 238114, +7 (7242) 400105 ішкі (4050),(4004) телефондары және  dgd.kyzylorda@kgd.gov.kz  
электронды поштасына жүгіну арқылы жүргізіледі.

Білім беру мекемелері мен 
балабақшаларда жол жүру ере
желерінен балалардың білік

тілігін арттыру үшін арнайы 
лекциялар, дөңге лек үстелдер, 
семинарлар, тре нингтер, са уал 

на малар ұйым дас тырылуда. Бұ
дан бөлек, жер гілікті поли ция 
қызметі бас  қармасы ның қызмет
керлері кәме лет жасы на тол
мағандарға жолдан өту, жол жүру 
қағида ларын сақтау дың маңызы, 
ве лосипед, само катты, т.б. дұрыс 
қолдану ереже лерін үйрету бо
йынша профи лактикалық шара
лар жүргі зуде.

Құрметті атааналар, бала 
өмірі бәрінен де қымбат. Жасөс
пірімдер үлкендерге қарап бой 

түзейді, үлгі алады. Сондықтан 
балаларыңыздың жол қозғалысы 
ережелерін міндетті түрде сақ
тап жүруін қамтамасыз ету, 
олардың қауіпсіз қозғалысына 
көз жеткізіп, қарапайым жол ере
желерін таныстырып, насихаттау 
сұралады.

А.ЕРНАЗАРОВА,
 Қызылорда КПБ ЖПҚб 
ЮПб учаскелік полиция 

инспекторы, полиция майоры 

БАЛА ӨМІРІ БӘРІНЕН ҚЫМБАТ
Тамыздың 26-сы мен  қыркүйектің 6-сы  аралығында 

Қызылорда қаласы аумағында «Абайлаңыз, балалар!» 
республикалық жедел-профилактикалық іс-шарасы өткізілуде. 

Басты мақсат – жол қозғалысы қауіпсіздігін қамтамасыз ету, 
апаттың алдын алу, болдырмау, жасөспірімдер жарақатын азайту 

және балалар арасында жол қозғалысы ережелерін насихаттау.

Осындай ауқымды жұмыс
тардың бірі – биыл шығарма шы
лық ұйым мен Мәдениет және 
ақпарат министрлігі арасындағы 
стратегиялық әріптестік аясында 
қолға алынған «Жазушылардың 
әдеби шеберлік мектебі» атты 
жа ңа жоба.

Тақырыпты «тың бастама, 
жаңа мүмкіндік» деп қоюымыз
дың себебі де жоқ емес. Бірін
ші ден, шығарма шы лық ортадан 
жы рақта, кішкентай қалалар мен 
шалғайдағы аймақтарда жүр
ген 20 жастың басын қасиетті 
қа рашаңырақ астында қосып 
қа на қоймай, оларға «мүйізі қа
ра ғайдай» ақынжазушылар, 
әде  биет танушылардың дәрісін 
тың дату, белгілі қаламгерлердің 
ше берлік сағаттарын ұйымдас
тыру, расында тың бастама бол
ғандығы сөзсіз. Ерекше атап 
өтерлігі – бұл жобаға қатысу
шыларды ірік теу үшін арнайы 
сараптама ко мис сиясы құрылып, 
талапкерлер қа таң іріктеуден 
өттік. Мұның өзі жобаның ма
ңыз дылығы мен ай қын мақсатын 
көрсетеді.

Екіншіден, аталған жоба жас 
ақынжазушыларға жаңа мүм
кіндіктер ашқаны даусыз. Өйт
кені, Сәкен, Бейімбет, Ілияс, 
Мұх тар, Әбдіжәмілдей тау тұл
ға лардың алақанының табы қал
ған қарашаңырақта 10 күн бойы 
алаңсыз жүріп, қаламгер лер ден 
қажетті нәрселерімізді үй рен
дік, білмегенімізді сұрадық. Кі
та бын жатажастана оқитын сү
йікті қаламгеріңмен бір үстел 
ба сында бетпебет отырып сөй
лесу, сұхбаттасу әдебиет ауы
л ы на енді қадам басып келе 
жат қан жастың кеудесіне сенім 
ұялатып, қиялына қанат бітіреді. 
«Мен де сол кісі секілді атақты 
шығармалар жаза алуым мүмкін 
екен ғой» деген жігер дарытады. 
Бұдан бөлек, Қазақстанның әр 
түкпірінен келген жас таланттар 
бірбірімен араласып, өзара пі
кір алмасу арқылы көкжиегі ке
ңейеді, жаңа тақырыптарға бой 
алдырады. Біздің «жаңа мүмкін
діктер ашады» деп отырғанымыз 
– осы.

Отыз бес жасқа дейінгі жас 
қаламгерлерге арналған ше бер
лік мектебінде проза мен поэ
зия жанрындағы әдеби үрдіс, 
кә сіби шеберлік, әдеби сын ның 
дамуы, әдебиеттегі тәуел сіз
дік рухы, халықаралық байла

ныс, аударма, кітап тарату 
ба  ғыт тары мен Жазушылар 
ода    ғы ның еліміздің әдеби өмі
ріндегі алатын орны туралы та
ғылымды әңгімелер айтылып, 
күн сайын Қазақстанның Еңбек 
ері Дулат Исабеков, әдебиет 
сыншысы Жанғара Дәдебаев, 
ақындар Бақытжан Қанапиянов, 
Әділғазы Қайырбеков, Бекжан 
Әшірбаев, жазушы Жүсіпбек 
Қор ғасбек, Одақ басшысы Мере
ке Құлкенов, драматург Асыл
бек Ихсан, танымал аудар ма
шы Ләйла Мұсалы дәріс оқып, 
тәжірибелерін бөлісті. Осы 
жо баға шетелден арнайы ша
қыр тылған, атап айтқан да, түр
киялық Екрем Аян, көр ші қыр 
ғыз елінен келген Абдыл да жан 
Ақматалиев, АҚШтағы Ко
лум бия университеті Шығыс
тану институтының аймақтық 
ди ректоры Рафис Абазов және 
ресейлік жазушы, аудармашы 
Гузель Яхина шеберлік мектебіне 
өзіндік әр берді.

Әрине, шеберлік мектебінде 
дәріс берген қаламгерлер мен 
олардың қаузаған тақырыптары 
туралы таңды таңға ұрып айтуға 
болады. Дегенмен, белгілі қазақ 
жазушысы, екі буынның да кө
зін көрген Жүсіпбек Қорғас бек
тің дәрістерін ерекше атап өтуге 
тиіспіз. Өткен ғасыр классик
те рінің де, қазіргі буынның да 
шы ғармашылығымен жақсы та
ныс Жүсіпбек ағаның дәрісте
ріне бөлінген уақыт аздық етіп, 
жобаға қатысушылардың қо сым
ша уақыт сұрағаны көп нәрсені 
аңғартса керек. Сол секілді, та
нымал ресейлік жазушы, кә
сіби аудармашы, атақты «Зу
лей ха открывает глаза», «Дети 
мои», «Эшелон на Самар канд» 
ро  мандарының авторы Гузель 
Яхинаның шығарма шылық 
зерт  ханасы бәрімізді қы зық ты
рып әкетті. Бір ғана «Зу лейха 
открывает глаза» романы үшін бір 
мезгілде 5 беделді әлемдік әдеби 
сыйлықты иелен ген жазу шының 
дәрісі ерек ше ұнағаны соншалық, 
қадірлі қонаққа бірнеше сағат 
бойы сұ рақ қоюмен болдық. Әде
биет тегі өте өзекті тақырып – ау
дарма мәселесі туралы сөз қозға
ған Түркияның Мугла Сыткы 
Кош ман университетінің профес
со ры, филология ғы лымда рының 
док торы Екрем Аян бірнеше 
күн бойы тәржі маланатын шы
ғар малардың тізімін жасау ке

ректігін, ортақ терминология 
құ растырудың мәні зор екенін ай
тып, қос елдің әдеби бай ланысын 
нығайту тетіктері жайлы ой 
толғады. Аударма туралы айт
қанда, әл Фараби атындағы Қа
зақ ұлттық университетіндегі 
«Жас аудармашылар ұйымының» 
ғылыми жетекшісі, профессор 
Ләйла Мұсалының дәрістерін 
айрықша атап өтпеске болмайды. 
Оның нақты мысалдар келтіре 
отырып, барлық қатысушыға 
поэ зия мен прозадан аударма 
жа сатып үйретуі, өз бетінше тәр
жіма жасауға дағдыландыруы, 
осы саланың қырсырымен бө
лісуі біз үшін құнды дүние бол
ды. Авторлық құқық, баспа 
мәселесі, БАҚтағы ұлттық мүд
де мен қайшылықтар, қалам гер
дің азаматтық ұстанымы туралы 
әңгімелеген Бекжан Әшір баев
тың дәрістері дайын тұрған оқу 
бағдарламасы десек, қателес пей
міз. Тек санаңызға тоқып, есі ңізге 
мықтап сақтап алсаңыз бол ғаны.

Шығармалары әлемнің 11 
тіліне аударылған әдебиетта ну
шығалым, академик, профессор 
Абдылдажан Ақматалиевтің 
Шыңғыс Айтматов туралы есте
лік тері бәрімізді ә дегенненақ 
баурап алды. Кемеңгер жазу
шының жанында жас кезінен 
бас тап соңғы күндеріне дейін 
бірге болған оның ұлы тұлға 
Айт матовтың көпшілік біле бер
мейтін тағдыры мен адами қа
сиеттері, Мұхтар Әуезовпен дос
тығы туралы біз естімеген тың 
деректері – өз алдына мүлдем 
бөлек тақырып.

Шеберлік мектебі барысында 
жобаға қатысушылардың сұра
уы мен Қазақстанның Халық жа
зушысы Бексұлтан Нұржеке ұлы, 
ақын, драматург ИранҒайыптың 
да дәрістері өткізілді. Қатысу
шы лардың өтініштілегін жерге 
тастамай, күн сайын жанынан 
табыла білген Бауыржан Жа
қып ағамыз демалыс күндері 
бәрі мізді Сәбит Мұқанов пен 
Ғабит Мүсіреповтің музейіне, 
«Кеңсай дағы» Ілияс Есенберлин, 
Әзілхан Нұршайықов, Мұқағали 
Мақатаев, Оралхан Бөкей, Қадыр 
Мырза Әли секілді әдебиет 
алыптарының басына апарып, 
зиярат жасатты.

Қорыта айтқанда, Қазақстан 
Жазушылар одағының бұрын
соңды болмаған «Жазушылардың 
әдеби шеберлік мектебі» жобасы 
– біз үшін үлкен тәжірибе, үлкен 
сабақ, үлкен тағылым алаңы бол
ды. Жас қаламгерлерге осындай 
мүмкіндік сыйлаған Мәдениет 
және ақпарат министрлігі, Одақ 
төрағасы Мереке Құлкенов және 
жоба үйлестірушісі Бауыржан 
Жақып ағамыздың еңбегі зор. 
Жобаның алғашқы қатысушысы 
ретінде тың бастама жыл сайын 
жалғасын тапса, талай жас да
рынға жаңа мүмкіндіктер сый
лай тыны анық, болашақта үлкен 
әдеби мектепке айналатын үрдіс 
болатыны сөзсіз деген ой түйдік.

Нұрсұлтан МЫҚТЫБАЙ,
«Жазушылардың 

әдеби шеберлік мектебі» 
жобасының қатысушысы

ӘДЕБИ ШЕБЕРЛІК 
МЕКТЕБІ:
тың бастама, жаңа мүмкіндік

«Жазушылар одағы жастарға жөнді көңіл бөлмейді, қолдау 
көрсетпейді», «Одақ бір жақта, жас ақын-жазушылар екінші жақта 

қалып қойды» деген пікірлерді соңғы кездері жиі болмаса да, 
арагідік құлағымыз шалып қалатыны жасырын емес. Әсіресе, 

әдебиет пен мәдениеттің қайнаған ортасы саналатын ару шаһар 
Алматыдан алыста жүрген жас қаламгерлер үшін қолдаудың 

маңызы зор екендігі шындық. Десек те, кейінгі жылдары осы қасаң 
пікірдің көбесі сөгіліп, Қазақстан Жазушылар одағы жастарға 

қатысты ірі-ірі жобаларды жүзеге асырып келеді. Мәселен, жыл 
сайын Жазушылар одағына мүшелікке қабылдауда жастарға 

басымдық берілуі, жас ақын-жазушылардың кітабын мемлекет 
тарапынан шығаруға мұрындық болуы, тіпті, «Жазушылар 

одағына үміткер» жобасының қолға алынуы – осы сөздеріміздің 
айқын дәлелі.

«Дәулетэнерго» ЖШС тұтынушыларының назарына!
«Дәулетэнерго» ЖШС Қазақстан Республикасы Ұлттық экономика министрлігі Табиғи монополияларды 

реттеу комитетінің Қызылорда облысы бойынша департаментіне  электр энергиясының алдағы уақытта 
шекті бағаның өсетіні туралы хабарлама жолдағанын, ондағы жобалық орташа босату бағасы 1 кВт.сағатқа 
ҚҚСсыз 33,67 теңгені құрайтынын немесе қолданыстағыдан 36,8 пайызға өзгертіліп ұсынылғанын өзінің 
тұтынушыларына хабарлайды.

Өзгертудің негізгі себебі: тоқ өндіретін электрстанциялары мен тасымалдаушы компаниялардың  
тарифтерінің өсуі.
«Дәулетэнерго» ЖШС-нің 2024 жылдың 1 қазанынан бастап қолданысқа енгізуге ұсынған әр қызмет 

түрі бойынша жоспарланған шекті бағасының ЖОБАСЫ (бекітілмеген)

 №
п/п  

2024 жылдың 1 қазанынан 
бастап жоспарланған баға

2024 жылдың 15 сәуірінен 
бастап келісілген баға айырмасы

Тариф
ҚҚС
сыз 

ҚҚС
12%

Тариф 
ҚҚСмен

Тариф
ҚҚС
сыз 

ҚҚС
12%

Тариф ҚҚС
мен   теңге  

 

1 Орташа босату тарифі 33,67 4,04 37,71 24,61 2,95 27,56 9,06 36,8%

2 Жеке тұлғалар үшін орташа 
босату тарифі 30,04 3,61 33,65 21,96 2,64 24,60 8,08 36,8%

      Тұтыну көлемі бойынша тарифі:
 Электр плиталарын пайдаланбайтын жеке тұлғалар үшін 
 1деңгей (70 кВт*c дейін) 29,36 3,52 32,88 21,44 2,57 24,01 7,92 36,9%

 2деңгей (70тен150 кВт*c 
дейін) 36,05 4,33 40,38 26,35 3,16 29,51 9,70 36,8%

 3деңгей (150 кВт*c 
жоғары) 45,06 5,41 50,47 32,94 3,95 36,89 12,12 36,8%

 Электр плиталарын пайдаланатын жеке тұлғалар үшін
 1деңгей (100 кВт*c дейін) 29,36 3,52 32,88 21,44 2,57 24,01 7,92 36,9%

 2деңгей (100ден 170 кВт*c 
дейін) 36,05 4,33 40,38 26,35 3,16 29,51 9,70 36,8%

 3деңгей (170 кВт*c 
жоғары) 45,06 5,41 50,47 32,94 3,95 36,89 12,12 36,8%

 Электр плиталарын пайдаланбайтын жеке тұратын ҰОС ардагерлері мен 
осыларға теңестірілген мүгедектер, зейнеткерлер үшін 

 1деңгей (100 кВт*c дейін) 29,36 3,52 32,88 21,44 2,57 24,01 7,92 36,9%

 2деңгей (100ден150кВт*c 
дейін) 36,05 4,33 40,38 26,35 3,16 29,51 9,70 36,8%

 3деңгей (150 кВт*c 
жоғары) 45,06 5,41 50,47 32,94 3,95 36,89 12,12 36,8%

 Электр плиталарын пайдаланатын жеке тұратын ҰОС ардагерлері мен 
осыларға теңестірілген мүгедектер, зейнеткерлер үшін 

 1деңгей (100 кВт*c дейін) 29,36 3,52 32,88 21,44 2,57 24,01 7,92 36,9%

 2деңгей (100ден170кВт*c 
дейін) 36,05 4,33 40,38 26,35 3,16 29,51 9,70 36,8%

 3деңгей (170 кВт*c 
жоғары) 45,06 5,41 50,47 32,94 3,95 36,89 12,12 36,8%

3 Заңды тұлғалар үшін орташа 
босату тарифі 38,08 4,57 42,64 27,83 3,34 31,17 10,25 36,8%

 Бюджеттік мекемелер үшін 51,17 6,14 57,31 37,40 4,49 41,89 13,77 36,8%

 Өзге де тұтынушылар үшін 33,67 4,04 37,71 24,61 2,95 27,56 9,06 36,8%
Әлеуметтік маңызы бар 
тауарларды өндірушілер 
үшін

33,67 4,04 37,71 24,61 2,95 27,56 9,06 36,8%

(ҚР Табиғи монополияларды реттеу агенттігінен 2009 жылдың 14 шілдесінде №000497 мемлекеттік лицензиясы берілген)

Облыстық ветеринария басқармасы 
бір мемлекеттік қызмет көрсетеді. Атауы 
– «Ветеринария саласындағы қызметпен 
айналысуға лицензия беру». 

Аталған лицензия Қазақстан Республи
ка сының рұқсаттар және хабарламалар 
туралы заңнамасына сәйкес жануарлардан 
алынатын өнім мен шикізатқа ветерина
риялықсанитариялық сараптама жасай
тын зертханаларға беріледі. 

 Мемлекеттік қызмет алты айлық есеп
тік көрсеткіш мөлшерінде ақылы не гізде 
көрсетіледі. Лицензия Қазақстан Рес
публикасының «Елицензия» вебпорта

лында электронды түрде рәсімделеді. 
Облыс аумағындағы ветеринариялық 

пункттер екі мемлекеттік қызмет көрсе
те ді. Атауы – «Ветеринариялық анықтама 
беру» және «Ветеринариялық паспорт 
беру». 

«Ветеринариялық анықтамалар беру» 
мемлекеттік қызметі ҚР АШМ «Бірыңғай 
автоматтандырылған басқару жүйесі» веб
порталында (ЕАСУ) тегін көрсетіледі. 

Ауыл шаруашылығы министрінің 
«Ве  те ринариялық құжаттарды беру қағи
даларын және олардың бланкілеріне қо
йы латын талаптарды бекіту туралы» 

бұй рығының талаптарына сәйкес министр
ліктің «Бірыңғай автоматтанды рыл ған бас
қару жүйесі» вебпорталында рәсім деледі. 
Ветеринариялық анықтама 3 нысанда, 
біріншісі тірі жануарларды, екінші нысан 
жануарлардан алынатын тамақ өнімдерін, 
үшінші нысан жануарлардан алынатын 
шикізат өнімдерін тасымалдау үшін бері
леді. Ветеринариялық анықтамасыз тасы
малдаған жағдайда жергілікті полиция 
өкілдері айыппұл салады. Сондықтан тек 
құжатпен тасымалдануы қажет.

«Ветеринариялық паспорт беру» 
қызметі – ауыл шаруашылығы жануар ла

рын бірдейлендіру. Бұл Ауыл шаруа шы
лығы министрінің «Ауыл шаруашы лығы 
жануарларын бірдейлен діру қа ғида ла рын 
бекіту туралы» бұйрығының та лап та рына 
сәйкес сырғалау, таңбалау, чип теу тә
сілдері арқылы жүргізіледі. 

Бірдейлендірілген жануарлар министр
ліктің «Ауыл шаруашылығы жануарларын 
бірдейлендіру» дерекқорына енгізіледі. 
Олар 14 аса қауіпті, жұқпалы ауруларға, 
атап айтқанда, құтыру, аусыл, лептоспироз, 
листериоз, пастереллез, сібір жарасы, но
дулярлы дерматит, эхинококкоз, күл, қара
сан, оба, туберкулез, вирусты диарея, құс 

тұмауына қарсы мемлекет есебінен тегін 
егіледі. 

Құрметті облыс тұрғындары! «Ауырып 
ем іздегенше, ауырмайтын жол ізде» деген. 
Сондықтан тұрғылықты жердегі ветеринар 
маманға жүгініп, ауыл шаруашылығы жа
нуарларын есепке алдырып, Үкіметтен 
тегін берілетін ветеринариялық препарат
тарды ектіріп, аурусырқаудың алдын 
алу ға және жануарлар мен өнімдерді вете
ри нариялық ілеспе құжаттармен тасымал
дауға шақырамыз.

Облыстық ветеринария басқармасы

Ветеринария басқармасы мен ветеринариялық ұйымдар көрсететін мемлекеттік қызметтер 

Кез келген ер адамның организмі ерте ме, кеш 
пе созылмалы простатитке немесе қуық асты безінің 
аденомасына шалдығып жатады. Бұл екі ауру түрлі 
себеппен туындайды. Бірақ екеуі де организмде 
ұқсас қиындық тудырады. Біріншіден зәр шығару 
бұзылады, ыңғайсыздық, әртүрлі ауырсынулар, оның 
үстіне жыныстық функция қиындайды.    

Неге бұлай болатын себептерді анықтайық. 
Созылмалы простатит кіші жамбас қуысындағы 

іркілістен, аз қимылдаудың салдарынан, суық тигеннен, 
жаман әдеттердің кесірінен кез келген жаста туу мүмкін. 
Суық тигеннен қуық асты безі үлкейіп, зәр шығару мен 
ұрық жүру жолдарын жауып тастайды. Соның кесірінен 
зәр іркілісі пайда болады. Зәр шығару қиындайды. 
Зәр шығару кезінде ауырсынулар болады. Эректильді 
дисфункция басталады.  

Қуық асты безінің аденомасы – көбіне қырықтан асқан 
ер адамдарда кездесетін ауру. Қуық асты безінің қатерсіз 
ісігі гормондар дұрыс алмаспағаннан және тестостерон (ер 
адамға тән басты гормон) өндіру кемігендіктен басталып 
кетеді.

Мұнда да ісіп кеткен қуық асты безі простатит 
кезіндегідей зәр шығару мен ұрық жолдарын жауып 
тастайды. Соның салдарынан зәр шығару бұзылады. 
Еркектің әр жері ауырады. Тестостерон деңгейі түсіп 
кетеді де, ер адамның жыныстық мүмкіндігі азаяды. 

Зәр шығару бұзылған соң қалдық зәр қабыну 
процестерін туындатады. Мұның салдарынан зәр шығару 
жүйесінің басқа да мүшелері ауыратын болады.  

Көбіне жасы келген ер адамдарда простатит пен 
аденома қатар жүріп жатады. Себебі, олардың белгілері 
бірдей. Кейде мүлде еш белгі байқалмастан ауыра береді. 
Көп адам бұл екі ауруды бір ауру деп қабылдап, өзінің 
жағдайының қаншалықты мүшкіл екенін сезінбейді. Дерт 
меңдеген мүшелерде бос радикалдар саны күрт артып, 
салдарынан обыр дамып кетуі ықтимал.    

Ресей ғалымдары «Урофомен» деген препарат 
ойлап тапты. Тұрғындар арасында үлкен сұранысқа 
ие болды. Простатитпен күресте 
тамаша нәтижелер көрсетіп жатыр. 
«Урофомен» қуық асты безі мен зәр 
шығару жүйесінің жұмысын кешенді 
түрде қайтып қалпына келтіреді. 

Бұл препарат қуық асты безінің, 
қуықтың, ұрық жолдарының қабы
нуын тез емдейді. Зәр шығаруды қа
лыпқа келтіреді. Зәр шығару жолда

рының иілімділігін арттырады. Гормондарды реттейді. 
Ерлер гормонын қалыпқа келтіреді. Соның арқасында 
эрекция қалыпқа кеп, аденоманың дамуы тоқтайды. 

Негізгі әсер ететін заттар: 
препарат құрамында химиялық компоненттер жоқ.
Мөлшері мен қолдану тәсілі: 
қабылдау мерзімі 3 аптадан басталады. 
Қарсылықтары:
компоненттерге деген жекелей төзімсіздік, ұйқысыз

дық, жүйке жүйесінің қозуы. 


